
Судлартомонидансолиққонунчилигини
қўллашнингайриммасалалариҳақида

ЎзбекистонРеспубликасиОлийсуди
Пленуминингфуқароликишлари

бўйичаайримқарорларигаўзгартишва
қўшимчаларкиритиштўғрисида

Суд амалиётини ўрганиш натижалари судлар солиқ қонунчили-
гини айрим хатоларни инобатга олмаганда, асосан тўғри қўллаёт-
ганликларини кўрсатди. Солиқ низоларини кўришда судлар томони-
дан қонунчилик ҳужжатларини тўғри ва бир хилда қўлланилишини 
таъминлаш мақсадида “Судлар тўғрисида”ги Ўзбекистон Респу-
бликаси Қонунининг 22-моддасига асосланиб, Олий суд Пленуми

ҚАРОРҚИЛАДИ:

I БОБ. УМУМИЙ 
МАСАЛАЛАР

1. Судларнинг эътибори со-
лиқ қонунчилигининг доираси 
Ўзбекистон Республикаси Со-
лиқ кодексининг (бундан буён 
матнда Солиқ кодекси, Солиқ 
кодексининг, Солиқ кодекси-
да деб юритилади) 2-моддаси 
билан белгиланганлигига қара-
тилсин.

2. “Ўзбекистон Республи-
касининг Солиқ кодексига ўз-
гартиш ва қўшимчалар кири-
тиш тўғрисида”ги Ўзбекистон 
Республикасининг ЎРҚ-599-
сонли Қонуни (бундан буён 
матнда ЎРҚ-599-сонли Қо-
нуни деб юритилади) билан 
Солиқ кодекси янги таҳрирда 
тасдиқланганлигидан келиб 

чиқиб, судлар:
солиқлар ва бошқа мажбу-

рий тўловлар бўйича имтиёз-
ларнинг амал қилиш мудда-
ти ЎРҚ-599-сонли Қонуннинг 
4-моддасида назарда тутил-
ганлигига;

янги таҳрирдаги Солиқ кодек-
си 2020 йил 1 январдан эътибо-
ран кучга кирганлигига ва унинг 
қоидаларини қўллаш тартиби 
ЎРҚ-599-сонли Қонуни 6-мод-
дасида белгиланганлигига; 

махсус иқтисодий зона-
ларнинг иштирокчилари би-
лан боғлиқ солиқ низоларини 
кўришда Солиқ кодексининг 
68-бобида назарда тутилган 
нормалар қўлланилишига эъ-
тибор қаратсин.
(Давоми 2- ва 3-бетларда) 

Қонунчиликка ўзгартиш ва қўшимчалар киритилганлиги 
муносабати билан, шунинг дек, моддий ва процессуал ҳуқуқ 
нормаларини бир хилда қўллашни таъминлаш мақсадида 
“Судлар тўғрисида”ги Ўзбекистон Республикаси Қонунининг 
22-моддасига асосан, Олий суд Пленуми

ҚАРОРҚИЛАДИ:
Ўзбекистон Республикаси 

Олий суди Пленумининг фуқа-
ролик ишлари бўйича қуйида-
ги қарорларига ўзгартиш ва 
қўшимчалар киритилсин:

1. Ўзбекистон Республи-
каси Олий суди Пленуми-
нинг “Юридик аҳамиятга эга 
бўлган факт ларни аниқлаш 
ҳақидаги ишлар бўйича суд 
амалиёти тўғрисида” 1991 
йил 20 декабрдаги 5-сонли 
қарори:

ўзбекча матндан 2-банди 
иккинчи хатбошисининг бе-
шинчи кичик хатбошисида-
ги “фактларини тасдиқлаши 
мумкин” деган сўзлар чиқариб 
ташлансин;

2-бандининг иккинчи хат-
бошиси қуйидаги мазмундаги 
олтинчи кичик хатбоши билан 
тўлдирилсин:

“чет давлат фуқаролигида 
бўлмаган шахснинг Ўзбекис-

тон Республикасида доимий 
яшаш жойи бўйича рўйхатга 
олинганлигини тасдиқловчи 
ҳужжатлари мавжуд бўлмаган 
ҳолларда Ўзбекистон Респуб-
ликасида доимий яшаганлиги 
фактини тасдиқлаши мумкин”;

18-банди:
қуйидаги мазмундаги учин-

чи хатбоши билан тўлдирил-
син:

“Қонунчиликда белгиланган 
тартибда қурилиш мақсадлари 
учун ажратилмаган ер участ-
каларида, шунингдек, иморат 
қуриш учун зарур рухсатнома 
олмасдан ёки архитектура ва 
қурилиш нормалари ҳамда 
қоидаларини жиддий бузган 
ҳолда қурилган уй-жой, бош-
қа бино, иншоотга нисбатан 
хусусий мулк ҳуқуқи асосида 
эгалик қилиш факти аниқлан-
майди”;
(Давоми 4- ва 5-бетларда) 

Сенаторлартомонидан
маъқулланганқонун

Мамлакатимизда сўнгги йилларда одил судловни таъ-
минлаш ҳамда қонунийликни мустаҳкамлашга қаратилган 
кенг қамровли ислоҳотлар амалга оширилди. Бу борада Пре-
зидентимизнинг ўндан ортиқ фармон ва қарорлари қабул 
қилинган бўлса, одил судлов сифати ҳамда самарадорлигини 
оширишга қаратилган учта Кодекс ва “Судлар тўғрисида”-
ги қонун янги таҳрирда қабул қилиниб, қатор қонунларга 
тегиш ли ўзгартириш ва қўшимчалар киритилди.

(Давоми 3-бетда) 

судлар иш 
юритувини халқаро 
стандартларга 
мувофиқ 
такомиллаштиришга 
қаратилган

Моҳият

Қарз шартномаси

Навоий ва китобхонлик

Эркин фуқаролик мақоми

Аввало шуни айтиш керакки, ҳуқуқий демократик 
давлатда фуқаролар ўртасидаги барча муносабатлар 
қонун билан тартибга солинади. Масалан, қарз му-
носабатларини оладиган бўлсак, бунинг ҳам ҳуқуқий 
асос лари мавжуд, унга амал қилиш эса, турли хил ни-
золарнинг олдини олади.

Жумладан, қарз шартнома-
си – мулк ҳуқуқи бир шахсдан 
иккинчи шахсга ўтадиган 
шартномалар туркумига кира-
ди. У ўзининг тузилиши жиҳа-
тидан бошқа битимлардан 
ажралиб туради. Фуқаролик 

Фуқаролик қонунчилиги

Қонун кўмаги

40 йилдан сўнг суд орқали белгиланди
Хабарингиз бўлса, газетамизнинг 2022 йил 17 

июндаги сонида 1983 йилнинг 10 январда Хоразм ви-
лоятининг Питнак шаҳрида (ҳозирги Тупроққалъа 
тумани) туғилган Умида Машарипова, унинг 
синг лиси — 1986 йилнинг 7 апрелда дунёга келган 
Наташа Машарипова ва 1991 йил 11 майда туғил-
ган кенжа сингил Нодира Машарипованинг туғил-
ганлиги факти орадан ўн йиллар ўтгач, аниқроғи, 
2022 йилнинг май ойида фуқаролик ишлари бўйича 
Боғот туманлараро суди томонидан тасдиқланга-
ни ҳақида хабар берган эдик.

(Давоми 3-бетда) 

кодексининг 732-моддасига 
кў  ра, қарз шартномаси ҳам 
мажбуриятнинг бир тури бў-
либ, фуқаролик муомаласида 
кенг тарқалган ҳуқуқий инсти-
тутлардан бири ҳисобланади.

(Давоми 5-бетда) 

Тарих тилсимлари

ЭНГ БУЮК МАНБА
Халқимиз меро-

сида Алишер На-
воий асарларидан 
буюк роқ манба йўқ. 
Шунинг учун биз 
китоб ва китоб-
хонлик масаласини 
бу буюк бобокало-
нимиздан айри та-
саввур эта олмай-
миз.

унинг ўзига хос 
хусусиятлари қандай?

ҚИШЛОҚ ХЎЖАЛИГИДАГИ ВАЗИФАЛАР МУҲОКАМА ҚИЛИНДИ

АҲОЛИГА МАЪМУРИЙ ЖАРИМАЛАРНИ ТЎЛАШДА 
ҚЎШИМЧА ҚУЛАЙЛИКЛАР ЯРАТИШ ҲАМДА СОҲАДА 

КОРРУПЦИОН ОМИЛЛАРНИ БАРТАРАФ ЭТИШ 
ЧОРА-ТАДБИРЛАРИ ТЎҒРИСИДА

Президент Шавкат Мирзиёев 
раислигида 23 март куни озиқ-
овқат маҳсулотларини кўпай-
тириш, баҳорги экин мавсу-
мини самарали ташкил этиш 
чора-тадбирлари юзасидан видео-
селектор йиғилиши ўтказилди.

Озиқ-овқат таъминоти аҳоли 
фаровонлигида ва инфляцияни 
жиловлашда энг муҳим омиллар-
дан бири. Сўнгги йилларда озиқ-
боп маҳсулотлар етиштиришга 200 
минг гектар ер ажратилгани ҳамда 
500 минг гектар қўшимча ерлар 
фойдаланишга киритилгани ички 
бозорда нарх-навони барқарор 
сақлашга хизмат қилаяпти.

Халқ дастурхони тўкин бўлиши 
учун давлатимиз раҳбарининг фар-
мони билан 2024 йил 1 январгача 35 
турдаги озиқ-овқат маҳсулотларига 
божлардан имтиёз берилди. Бун-
дан ташқари, 1 майдан ижтимоий 
реестрга кирган аҳолига мол, қўй ва 
парранда гўшти, тухум ва ўсимлик 
ёғи харид қилса, қўшилган қиймат 
солиғи қайтарилади. Бу орқали 2 
миллиондан ортиқ оилага енгиллик 
бўлади.

Жаҳонда охирги икки йилда озиқ-
овқат инфляцияси йилига 15-20 фо-
издан пасаймаяпти. Ўсимлик ёғи, 
сут ва гўштнинг нархи сўнгги 30 
йилдаги энг юқори даражага кўта-
рилган. Транспортда ташиш, ўғит ва 
ёқилғи харажатлари ошиб кетгани 
ҳам озиқ-овқат нархларига ўз таъ-

сирини кўрсатаяпти.
Таҳлилларга кўра, бу ҳолат 2023 

йилда ҳам, келгуси йилларда ҳам 
сақланиб қолади. Шу боис озиқ-
овқат маҳсулотларини кўпайтириш, 
одамларни банд қилиш бўйича қў-
шимча имкониятлар топиш керак.

Йиғилишда ҳудудлардаги ана 
шундай имкониятлар таҳлил қили-
ниб, уларни ишга солиш чора-тад-
бирлари белгиланди.

– Озиқ-овқат етиштириш учун 
ҳамма шароит қилиб берилди. Бош-
қа қўшимча ер беришнинг иложи 
йўқ. Энди илм, меҳнат ва самарали 
технологиялар билан маҳсулдор-
ликни ошириш керак, – деди Шавкат 
Мирзиёев. 

Ўтган йили озиқ-овқат етишти-
ришга имтиёзли кредитлар ажра-
тиш, уруғ, кўчат, ўғит ва маҳсулот 
сотиб олишни тўғридан-тўғри мо-
лиялаштириш йўлга қўйилгани 
яхши самара берган эди. Жорий 
йилда бу мақсадга 6 триллион 200 
миллиард сўм маблағ ажратилиши 
белгиланди.

Жумладан, Қишлоқ хўжалиги 
жамғармасидан мева-сабзавотчи-
ликка айланма маблағлар учун 700 
миллиард сўм йўналтирилади.

Қишлоқ хўжалиги вазирлиги 130 
миллион доллар маблағни тадбир-
корларга тўғридан-тўғри ажратади. 
Бунинг учун тадбиркорлар ўз лойи-
ҳаларини вазирликнинг шаффоф 
электрон платформаси орқали тақ-

дим қилади. Ажратилган кредитнинг 
20 фоизи олдиндан, қолган 80 фо-
изи 10 йил давомида бўлиб-бўлиб 
тўланади. Бунда “банк устамаси” 
бўлмагани туфайли кредит фоизи 
ҳам арзон бўлади.

Шунингдек, JICA томонидан озиқ-
овқат етиштириш ва қайта ишлашга 
200 миллион доллар ажратилаётга-
ни қайд этилди.

Ушбу маблағлардан самарали 
фойдаланиб, янги боғлар ташкил 
қилиш зарурлиги таъкидланди.

Қишлоқ хўжалигини саноат-
лаштириш, одамларни ишли қилиш 
борасидаги имкониятлар ҳам кўр-
сатиб ўтилди. Масалан, пилла бир 
ойда энг тез тайёр бўладиган даро-
мадли маҳсулот. Лекин, туманларда 
бу бўйича лойиҳа кам.

Шу боис аҳолига яқин лалми ва 
яйлов майдонларни ўзлаштириб, 
пилла кластерлари ташкил қи-
лиш вазифаси қўйилди. Бу ерлар 
Вьетнам тажрибаси асосида одам-
ларга 1-2 гектардан ҳам тут, ҳам 
озиқ-овқат экиш учун берилади. 
Натижада тармоқда 2 миллион аҳо-
лини банд қилиш ва 600 миллион 
доллар қўшимча экспорт имконияти 
пайдо бўлади.

Яна бир фойдаланилмаётган 
манба – дала ва коллектор-дре-
нажлар атрофидаги ерлар. Бун-
дай жойларни аниқлаб, фермер 
хўжалиги ишчилари ва эҳтиёж-
манд аҳолига ижарага бериш мум-

кинлиги айтилди.
Йиғилишда қишлоқ хўжалигини 

техника билан таъминлаш масала-
сига ҳам тўхталиб ўтилди.

Бугунги кунда кластер, фермер 
ва деҳқонлардан 11 мингга яқин тех-
ника ва агрегатларга талаб шакл-
лантирилган. Шу боис 1 апрелдан 
маҳаллий ишлаб чиқарилган барча 
техникалар хариди учун 15 фоиз 
субсидия бериладиган бўлди. Им-
порт қилинган техникалар уч йил 
муддатга божхона божи ва утили-
зация йиғимидан озод қилинади, 
улар бўйича қўшилган қиймат со-
лиғини кечиктириб тўлашга рухсат 
берилади. Техника хариди учун 10 
йил муддатга 10 фоизлик кредитлар 
ажратилади. Мутасаддиларга буни 
молиялаштириш бўйича топшириқ 
берилди.

Инвестициялар, саноат ва савдо 
вазирлигига кўп импорт бўлаётган 
25 турдаги озиқ-овқат маҳсулотла-
рини юртимизда ишлаб чиқариш 
бўйича лойиҳаларни кўпайтириш ва-
зифаси қўйилди. Иқтисодий восита-
ларни қўллаб, деҳқонлар ва тадбир-
корларга қулай шароитлар яратиш 
юзасидан кўрсатмалар берилди.

Йиғилишда муҳокама қилинган 
масалалар бўйича тармоқ ва ҳудуд-
лар раҳбарларининг ҳисоботлари, 
тадбиркорларнинг фикрлари эши-
тилди.

ЎзА

Ўзбек тилида Алишер Навоийдан кўп ва хўб китоб ёзган яна 
ким бор? Бобокалонимиз жами 4 минг 592 та асар битган. Унгача 
ҳам, ундан кейин ўтган беш асрдан ошиқроқ давр мобайнида ҳам 
бу буюк зот эришган юксак чўққига тенг кела оладиган ижодкор 
пайдо бўлмади. Бугун баралла айта оламизки, Алишер Навоий-
ни мутафаккир қилган айнан китоб эди. Чунки у ўзигача яшаб, 
туркий, форсий ва арабий тилда ижод этган деярли барча қалам-
кашлар ижоди билан танишган эди.

(Давоми 6-бетда) 

Аҳолига маъмурий жари-
маларни тўлашда қўшим-
ча қулайликлар яратиш ва 
жарима юкини камайтириш, 
қўлланилган жарималарни 
ижро этиш тизимини янада 
соддалаштириш, шунинг-
дек, давлат органларининг 
аҳоли билан муносабатла-
рида ортиқча бюрократик 
тўсиқларни ва коррупцион 
омилларни бартараф этиш 
мақсадида:

1. 2023 йил 1 майдан 
бошлаб маъмурий ҳуқуқ-
бузарликлар бўйи ча қўлла-
нилган жаримани ихтиёрий 
тўлаш тизими янада сод-
далаштирилсин. Унга кўра:

ҳуқуқбузар унга жарима 
солиш тўғрисидаги қарор 
топширилган кундан бош-
лаб ўн беш кун ичида жа-
рима миқдорининг 50 фои-
зини, ўттиз кун ичида 70 
фоизини ихтиёрий равишда 
тўлаган тақдирда, у жари-
манинг қолган қисмини 

тўлашдан озод қилинсин;
мазкур тартиб суд қарор-

ларига асосан қўлланила-
диган жарималарга нисба-
тан ҳам татбиқ этилсин.

Вазирлар Маҳкамаси бир 
ҳафта муддатда мазкур 
бандда назарда тутилган 
талаблардан келиб чиқиб, 
Ўзбекистон Республикаси 
Олий Мажлиси Қонунчилик 
палатасига тегишли қонун 
лойиҳасини белгиланган 
тартибда киритсин.

2. Суд ва бошқа органлар 
ҳужжатларини мажбурий 
ижро этиш соҳасида суиис-
теъмолчиликларнинг ол-
дини олиш ҳамда фуқаро 
ва тадбиркорларни қий-
наётган муаммоларни ҳал 
этиш мақсадида, белгилан-
синки:

Мажбурий ижро бюроси 
томонидан қўлланиладиган 
маъмурий жариманинг 
миқдори ижро ҳужжатида 
ундирилиши белгиланган 

суммадан юқори бўлиши 
мумкин эмас;

Мажбурий ижро бюроси 
номидан маъмурий ҳуқуқ-
бузарликлар тўғрисида-
ги ишларни кўриб чиқиш-
га ҳамда маъмурий жазо 
қўллашга фақат Ўзбекис-
тон Рес публикасининг 
Бош давлат ижрочиси, 
Қорақалпоғис тон Респуб-
ликаси, вилоятлар ва Тош-
кент шаҳрининг бош дав-
лат ижрочилари, уларнинг 
ўринбосарлари, шунингдек, 
Мажбурий ижро бюросининг 
туман (шаҳар) бўлимлари 
бошлиқлари ҳақлидир.

Бош прокуратура бир 
ой муддатда мазкур банд-
да назарда тутилган та-
лаблардан келиб чиқиб, 
Ўзбекистон Республикаси 
Олий Мажлиси Қонунчилик 
палатасига тегишли қонун 
лойиҳасини белгиланган 
тартибда киритсин.

(Давоми 5-бетда) 



2023 йил 24 март № 13-14 (944)

ЎзбекистонРеспубликасиОлийсудиПленумининг
ҚАРОРИ

Судлартомонидансолиққонунчилигиниқўллашнингайриммасалалариҳақида
 (Бошланиши 1-бетда)
3. Судлар Солиқ кодексининг 

13-моддасида белгиланган солиқ 
тўловчининг ҳақлиги презумпцияси 
принципини қўллашда солиқларни 
ҳисоблаш, ундириш, тўлаш ёки со-
лиқ органи ва солиқ тўловчи ўрта-
сидаги муносабатларда вужудга 
келган қарама-қаршиликлар ва 
ноаниқликларга эмас, балки аниқ 
қонунчилик ҳужжатларидаги бар-
тараф этиб бўлмайдиган қарама-
қаршилик лар ва ноаниқликларга 
баҳо бериши лозим.

4. Судлар шуни назарда тути-
ши лозимки, солиқ низоларининг 
тарафлари сифатида Солиқ ко-
дексида назарда тутилган субъ-
ектлар ҳамда бошқа қонунчилик 
ҳужжатларида назарда тутилган 
давлат органлари ва бошқа шахс-
лар иштирок этиши мумкин.

Шунингдек, ихтиёрий тугатиш 
жараёнида бўлган юридик шахс-
лар номидан тугатувчи, тўлов-
га қобилиятсизлик тўғрисидa иш 
қўзғатилган шахс лар номидан эса 
суд бошқарувчиси судга мурожаат 
қилишга ҳақли.

5. Солиқ кодекси 88-моддаси-
нинг тўртинчи қисмига кўра, солиқ 
мажбурияти бўйича даъво қилиш 
муддатининг ўтиши Ўзбекистон 
Республикаси Фуқаролик кодекси-
нинг 156, 157 ва 159-моддаларига 
мувофиқ тўхтатиб турилиши, узи-
лиши ва қайта тикланиши мумкин.

6. Солиқ кодексининг 110-модда-
сига асосан ҳисобланган ва белги-
ланган муддатда тўланмаган пеня 
ҳам Солиқ кодексининг 55-модда-
сига мувофиқ, солиқ қарзи деб эъ-
тироф этилишини эътиборга олган 
ҳолда судлар шуни назарда тути-
ши лозимки, ҳисобланган пенядан 
солиқ тўловчини озод этишга ёки 
пеня миқдорини камайтиришга йўл 
қўйилмайди, бундан қонунчилик 
ҳужжатларида назарда тутилган 
ҳолатлар мустасно.

7. Ўзбекистон Республикаси то-
монлардан бири бўлган, иккиёқла-
ма солиқ солишнинг олдини олиш 
ва солиқларни тўлашдан бўйин 
товлашни бартараф этиш масала-
ларини тартибга соладиган халқа-
ро шартнома қоидалари шундай 
шартномани тузган бир ёки иккала 
давлатнинг солиқ резидентларига 
нисбатан қўлланилади.

Шунга кўра, бундай тоифада-
ги ишларни кўришда судлар за-
рур ҳолларда Ўзбекистон Рес-
публикаси Ташқи ишлар вазирлиги 
ёки Адлия вазирлигига мурожаат 
қилиб, судда кўрилаётган низога 
доир масала юзасидан халқаро 
шартномалар мавжуд ёки мавжуд 
эмаслигини аниқлаш чорасини 
кўриш кераклигига эътибор қара-
тилсин.

II БОБ. ПРОЦЕССУАЛ 
ҚОНУНЧИЛИКНИ ҚЎЛЛАШ

8. Солиқ низолари судга таал-
луқлилик ва судловга тегишли-
ликнинг умумий қоидаларига асо-
сан туманлараро, туман (шаҳар) 
судлари томонидан биринчи инс-
танция суди сифатида кўрилади 
(бундан Ўзбекистон Республикаси 
Олий суди, вилоят ва унга тенг-
лаштирилган судлар томонидан 
кўриладиган ишлар мустасно).

9. Судларга тушунтирилсинки, 
жисмоний ва юридик шахслар-
нинг ҳуқуқ ва эркинликлари ҳимоя 
қилиниши лозим бўлган суд иши 
юритуви турини тўғри аниқлаш 
(даъво иш юритуви ёки оммавий 
ҳуқуқий муносабатлардан келиб 
чиқадиган иш юритуви) суд ҳимоя-
си учун мурожаат қилган шахснинг 
талабидан келиб чиққан ҳуқуқий 
муносабатларга боғлиқдир.

10. Судларнинг эътибори шунга 
қаратилсинки, солиқ қарздорлиги-
ни ундириш, солиқ тўловчиларнинг 
бюджетдан пул суммаларини қай-
тариш, ундириш сўзсиз (акцептсиз) 
тартибда амалга ошириладиган 
ижро ҳужжати юзасидан низолар, 
ҳуқуқий таъсир чораларини қўл-
лаш тўғрисидаги ишлар тегишли-
лигича иқтисодий судлар ва фуқа-
ролик ишлари бўйича судларнинг 
судловига, солиқ органларининг 
қарорлари ва улар мансабдор 
шахсларининг ҳаракатлари (ҳара-
катсизлиги), солиқ органи томони-
дан солиқ тўловчиларнинг консо-
лидациялашган гуруҳини ташкил 

этиш тўғрисидаги шартномани 
рўйхатдан ўтказишни рад этиш 
устидан ариза (шикоят) маъмурий 
судларнинг судловига тааллуқли, 
бундан солиқ тўловчини солиққа 
оид ҳуқуқбузарлик содир этган-
лик учун маъмурий жавобгарликка 
тортиш бўйича қабул қилган қарор-
лари мустасно.

Солиқ органининг норматив ха-
рактерга эга бўлган ҳужжатлари 
бўйича манфаатдор шахс Ўзбекис-
тон Республикаси Маъмурий суд 
ишларини юритиш тўғрисидаги 
кодексининг (бундан буён матнда 
МСИЮтК, МСИЮтКнинг деб юри-
тилади) 22-боби тартибида низо-
лашиши мумкин.

11. Солиқ қарзини ундириш солиқ 
органи томонидан тўғридан-тўғри 
ёки суд орқали амалга оширили-
шини инобатга олиб, судлар бу то-
ифадаги ишларни кўришда Солиқ 
кодексининг 15-бобида назарда 
тутилган тартибга риоя қилинган-
лигига эътибор қаратиши лозим.

12. Судларнинг эътибори даъво 
аризаси, ариза (шикоят) процессу-
ал қонунчиликнинг тегишли норма-
лари – Ўзбекистон Республикаси 
Фуқаролик процессуал кодекси-
нинг 189-моддаси, Ўзбекистон Рес-
публикаси Иқтисодий процессуал 
кодексининг 149, 218-моддалари, 
МСИЮтК 128-моддаси, шунингдек 
Солиқ кодексининг махсус норма-
ларида қайд этилган талабларга 
жавоб бериши лозимлигига қара-
тилсин.

Масалан, солиқ органи томо-
нидан берилган даъво аризасида 
ундирилиши сўралган солиқ тури, 
даври, суммаси, солиқ органининг 
фикри бўйича ҳуқуқни суиистеъ-
мол қилинганлигини, битим қал-
бакилигини (кўзбўямачилик учун 
тузилганлигини) тасдиқловчи ва 
талабни асослантирувчи бошқа 
ҳолатлар кўрсатилиши керак.

13. Ишни суд муҳокамасига 
тайёрлаш жараёнида судья те-
гишли процессуал қонунчиликда 
белгиланган ҳаракатларни амал-
га ошириши, жумладан, даъвони 
таъминлаш ёки дастлабки ҳимоя 
чораларини қўллаш, зарур далил-
ларни олиш чораларини кўриши 
лозим.

14. Ишда иштирок этувчи шахс-
ларнинг вакиллигига оид масала-
ларни ҳал қилишда судлар шуни 
назарда тутиши лозимки, “Солиқ 
маслаҳатига оид фаолият тўғри-
сида”ги Ўзбекистон Республи-
касининг Қонунига кўра, солиқ 
маслаҳатчилари ташкилотининг 
юридик ва жисмоний шахсларга 
шартнома асосида хизматлар кўр-
сатишга доир фаолиятига солиқ 
маслаҳатчисининг солиққа оид 
ҳуқуқий муносабатлар билан боғ-
лиқ бўлган иқтисодий, фуқаролик 
ҳамда маъмурий ишларни кўриб 
чиқишда вакиллик қилиш ҳам ки-
ради. Бундай ваколат ишонч бил-
дирувчи томонидан процессуал 
қонунчиликда белгиланган тар-
тибда берилган ишончнома, солиқ 
маслаҳатчилари ташкилоти билан 
тузилган солиқ маслаҳати бўйича 
хизматлар кўрсатиш тўғрисида 
шартнома (ундан кўчирма) ва ма-
лака сертификати асосида тас-
диқланади.

15. Судларга тушунтириш ло-
зимки, солиқ қонунчилигига кўра, 
солиқ тўловчилардан ундирилган 
солиқлар ва йиғимлар белгилан-
ган тартибда бюджет тизимига 
(бюджетга ва давлат мақсадли 
жамғармаларига) йўналтирилиши 
сабабли, ортиқча тўланган ёки ор-
тиқча ундирилган солиқларни қай-
тариш ёки ундириш тўғрисидаги 
даъво қаноатлантирилганда ҳал 
қилув қарорида ундириладиган 
сумма бюджет тизимидан қайта-
рилиши кўрсатилиши лозим. 

Бундай ҳолатда судлар Солиқ 
кодексининг 12-бобида назарда 
тутилган нормалар қўлланилиши-
га эътибор қаратсин.

Шу муносабат билан солиқ 
тўловчилар томонидан ортиқча 
тўланган ёки солиқ органи ортиқча 
ундирган пул маблағларини бюд-
жетдан қайтариш тўғрисида даъ-
во аризалари берилганда судлар 
Ўзбекистон Республикаси Иқтисо-
диёт ва молия вазирлиги ва (ёки) 
унинг ҳудудий органларини низо 
предметига нисбатан жавобгар 
тарафида мустақил талаблар би-

лан арз қилмайдиган учинчи шахс 
сифатида ишда иштирок этишга 
жалб қилиш масаласини муҳокама 
қилиши лозим.

16. Солиқ кодексининг 14-мод-
дасига асосан солиқ органлари 
солиқ солиш мақсадида барча 
битимлар ва солиқ тўловчи кири-
шадиган бошқа иқтисодий муноса-
батлар, уларнинг юридик жиҳатдан 
расмийлаштирилиши усулидан 
ёки шартноманинг номланишидан 
қатъи назар, ўзининг ҳақиқий иқти-
содий мазмунидан келиб чиққан 
ҳолда ҳисобга олиш ваколатига 
эга.

Бунда қўшимча солиқ ҳисобла-
ниши натижасида ҳосил бўлган 
солиқ қарзи солиқ органларининг 
солиқ текшируви бўйича ҳуқуқни 
суиистеъмол қилишнинг, битим 
қалбакилигининг (кўзбўямачилик 
учун тузилганлигининг) ҳолатла-
рини аниқлаш, шунингдек улар-
нинг оқибатларини қўллашга асос-
ланган ва бунга солиқ тўловчи 
норози бўлган тақдирда солиқ ор-
гани ҳосил бўлган солиқ қарзини 
ундириш ҳақидаги даъво аризаси 
билан фуқаролик ишлари бўйича 
судга ёки иқтисодий судга мурожа-
ат қилиши лозим.

Солиқ тўловчининг юқорида 
қайд этилган норозилиги солиқ 
текшируви якуни бўйича текши-
рув материалларини кўриб чиқиш 
босқичи тугагунга қадар билди-
рилмаган бўлса, солиқ органининг 
солиқни қўшиб ҳисоблаш тўғриси-
да қабул қилган қарори юзасидан 
маъмурий судда низолашиш мум-
кин. 

Судларнинг эътибори солиқ ор-
ганининг ҳуқуқни суиистеъмол қи-
лиш ёки битим қалбакилигининг 
(кўзбўямачилик учун тузилган-
лигининг) ҳолатлари бўйича со-
лиқ қарзини суд орқали ундириш 
ҳақида қабул қилган қарори солиқ 
тўловчи учун ҳуқуқий оқибат кел-
тириб чиқармаслиги сабабли, уни 
ҳақиқий эмас деб топиш ҳақидаги 
талаб судга тааллуқли эмаслигига 
қаратилсин. 

III БОБ. СОЛИҚ НИЗОЛАРИНИ 
СУДЛАРДА КЎРИШНИНГ ЎЗИГА 

ХОС ХУСУСИЯТЛАРИ

Маъмурий судларда 
кўриладиган солиққа оид 

низолар бўйича

17. Солиқ органининг, улар ман-
сабдор шахсларининг қарорла-
ри, ҳаракатлари (ҳаракатсизлиги) 
устидан шикоят қилиш тўғрисида-
ги ишлар МСИЮтКнинг 23-боби 
тартибида кўриб чиқилади.

18. Солиқ органининг сайёр со-
лиқ текшируви ва солиқ аудити на-
тижалари бўйича қабул қилинган 
қарори устидан берилган шикоят 
юқори турувчи солиқ органи томо-
нидан қонунда белгиланган муд-
датларда кўриб чиқилмаганлиги, 
солиқ тўловчининг белгиланган 
муддат ўтгандан кейин солиқ ор-
ганининг қарорини судда низола-
шиш ҳуқуқини истисно қилмайди.

Шу билан бирга, судларнинг эъ-
тибори солиқ тўловчи судга юқори 
турувчи солиқ органи мансабдор 
шахсининг шикоятни муддатида 
кўриб чиқмасликда ифодаланган 
ҳаракатсизлиги устидан ариза 
(шикоят) билан мурожаат қилиши 
мумкинлигига қаратилсин.

19. Судларга тушунтирилсинки, 
юқори турувчи солиқ органи томо-
нидан шикоятни тўлиқ ёки қисман 
кўрмасдан қолдириш асослари 
Солиқ кодексининг 234-моддаси-
да келтирилган.

Агар шикоят Солиқ кодекси 
234-моддаси биринчи қисмининг 
бешинчи хатбошисига асосан кўр-
масдан қолдирилган ёки шикоят 
солиқ органининг белгиланган 
тартибда илгари шикоят қилинган 
қарори устидан берилганлиги асо-
си билан кўрмасдан қолдирилган 
ёхуд юқори турувчи солиқ органи 
томонидан шикоят бериш учун ўт-
казиб юборилган муддатни тиклаш 
рад этилган бўлса, солиқ тўловчи 
қуйи турувчи солиқ органининг қа-
рори устидан судга мурожаат қи-
лишга ҳақли.

20. Солиқ кодекси 231-моддаси-
нинг тўққизинчи қисмида солиқ ор-
ганларининг қарорлари, мансаб-
дор шахсларининг ҳаракатлари 

(ҳаракатсизлиги) устидан шикоят 
қилиш қонун ҳужжатларида назар-
да тутилган тартибда амалга оши-
рилиши қайд этилганлиги сабаб-
ли, бундай аризалар (шикоятлар) 
МСИЮтК 186-моддасининг бирин-
чи қисмида назарда тутилган муд-
датда берилиши мумкин.

Солиқ тўловчи низолашилаётган 
қарор ҳақида билган пайт деганда, 
қарор белгиланган тартибда топ-
ширилмаган бўлса-да, у низоли 
қарордан амалда хабардор бўлган 
вақт (масалан, солиқ органининг 
қарори асосида солиқ тўловчидан 
солиқни ундиришга қаратилган ҳа-
ракатлар ва ҳоказо) тушунилади.

Юқори турувчи солиқ органига 
шикоят қилинганида солиқ орга-
нининг қарорлари устидан судга 
шикоят қилиш муддати, қуйи ту-
рувчи солиқ органининг қарори 
қабул қилинган кундан эътиборан 
ўта бошлайди (Солиқ кодекси-
нинг 234-моддаси тартибида кўр-
масдан қолдирилган шикоятлар 
бундан мустасно).

21. МСИЮтК 186-моддасининг 
учинчи қисмига кўра, суд ариза 
(шикоят) беришнинг узрли саба-
бларга кўра, ўтказиб юборилган 
муддатини тиклашга ҳақли.

Судга мурожаат қилишнинг ўтка-
зиб юборилган муддатини тиклаш 
ҳақидаги масалани ҳал қилишда, 
судлар аризачининг низолашила-
ётган қарор ёки ҳаракат (ҳаракат-
сизлик) ҳақида билган ёхуд билма-
ганлиги, аризачи ўзининг бузилган 
ҳуқуқларини тиклаш борасида 
қандай чоралар амалга оширган-
лигига эътибор қаратиши лозим.

Масалан, фавқулодда ҳолат-
лар, карантин, фуқаронинг оғир 
ва давомли касаллиги, шахс нинг 
солиқ қарори ҳақида бехабарлиги 
судга мурожаат қилишга объек-
тив тўсқинлик қилувчи ҳолатлар 
сифатида ариза беришнинг муд-
дати узр ли сабабларга кўра ўтка-
зиб юборилган деб топилиши учун 
асос бўлиши мумкин.

Суд ҳар бир иш бўйича аризачи 
томонидан қонун билан белгилан-
ган судга мурожаат қилиш муд-
датларига риоя қилинганлигини 
аниқлаши, мазкур муддатлар бу-
зилганда эса, манфаатдор шахс-
нинг муддатни ўтказиб юборили-
шига сабаб сифатида келтирилган 
важларини муҳокама қилиши ло-
зим.

22. Солиқ кодекси 231-модда-
сининг иккинчи қисмида назарда 
тутилган шикоят юқори турувчи 
солиқ органи томонидан кўриб 
чиқилганидан сўнг суд тартибида 
шикоят қилинганда суд тегишли 
тартибда юқори турувчи солиқ ор-
ганини ишга жалб қилиши лозим, 
бундан Солиқ кодекси 235-мод-
даси тўртинчи қисмининг иккинчи 
хатбошисида кўрсатилган ҳолат 
мустасно.

23. Судларнинг эътибори шун-
га қаратилсинки, “Жамоатчилик 
назорати тўғрисида”ги Ўзбекис-
тон Республикаси Қонунининг 
4-моддасига асосан солиқлар 
ва йиғимларни белгилаш, жорий 
этиш ва бекор қилишга, ҳисоблаб 
чиқариш ҳамда тўлашга доир му-
носабатлар жамоатчилик назора-
тининг объекти ҳисобланмаслиги, 
МСИЮтКнинг 23-боби тартибида 
солиқ органларининг индивидуал 
характерга эга бўлган қарорлари 
(мансабдор шахснинг ҳаракати, 
ҳаракатсизлиги) низолашиши мум-
кинлигидан келиб чиққан ҳолда 
судга юқорида қайд этилган Қонун 
асосида мурожаат қилган жамоат-
чилик назорати субъектининг ари-
засини судья МСИЮтК 134-модда-
си биринчи қисмининг 3-бандига 
асосан қайтаришга ҳақли.

24. Ариза (шикоят) солиқ тўлов-
чи ёки унинг вакили томонидан 
имзоланиб, камчиликлар барта-
раф этилганидан сўнг қўзғатил-
ган маъмурий ишни кўришда суд, 
аризачининг илтимосига кўра жа-
моатчилик назорати субъектини 
мустақил талаб билан арз қилмай-
диган учинчи шахс сифатида жалб 
қилиш масаласини ҳал қилади.

25. Судларга тушунтирилсинки, 
МСИЮтКнинг 79-моддасида кўр-
сатилган масалалар юзага келган-
да, суд томонидан экспертиза тай-
инланиши мумкин.

Солиққа оид низолар юзасидан 
тайинланадиган экспертиза ту-

рини аниқлашда судлар эксперт 
текшируви объектининг хусусияти-
дан келиб чиқиши лозим (масалан, 
суд-солиқ, суд-бухгалтерия ва ҳо-
казо).

Судлар маъмурий иш бўйича 
тайинланган экспертизани ўтка-
зиш учун тўлов ундирилиши маса-
ласини “Суд экспертизаси тўғри-
сида”ги Ўзбекистон Республикаси 
Қонунининг 25-моддаси талабла-
ри асосида ҳал этиши лозим.

Судлар ишларни кўришда сан-
салорлик ва ишларни кўриш муд-
дати чўзилиб кетишининг олдини 
олиш мақсадида ўз вақтида экс-
пертга зарур ҳужжатларни тақдим 
этиш бўйича чоралар кўриши ло-
зим.

Эксперт хулосаси суд учун ол-
диндан белгиланган кучга эга эмас 
ва иш бўйича бошқа далилларнинг 
йиғиндиси билан баҳоланиши ло-
зим. Суднинг экспертиза хулосаси-
га қўшилмаганлиги суд қарорида 
асослантирилиши шарт.

26. Солиқ органи қарори, ман-
сабдор шахсининг ҳаракати (ҳара-
катсизлиги) устидан берилган ари-
за (шикоят)ни кўришда маъмурий 
судлар қуйидагиларни текшириши 
керак:

солиқ текширувини ўтказиш 
ҳақидаги қарор ваколатли шахс 
томонидан қабул қилинганлиги; 

солиқ текширувини ўтказишда 
қонунчиликда белгиланган тар-
тиб-таомилларга амал қилинган-
лиги; 

текширув рўйхатга олинганлиги 
ҳолатлари.

27. Ўзбекистон Республикаси 
Жиноят-процессуал кодексининг 
1878-моддаси суриштирувчининг, 
терговчининг, прокурорнинг қаро-
ри ёки суднинг ажрими асосида 
тайинланган тафтиш натижалари 
тўғрисидаги далолатнома нусха-
си қонуний чоралар кўриш учун 
тегиш ли ваколатли органга юбори-
лишини ҳам назарда тутади.

Тафтиш натижалари устидан 
текширилаётган субъектнинг 
мансабдор шахслари ёки вакил-
лари Ўзбекистон Республикаси 
Жиноят-процессуал кодексининг 
18710-моддасига асосан суришти-
рувчига, терговчига, прокурорга 
ёки судга қўшимча ёки қайта таф-
тиш тайинлаш тўғрисида шикоят 
қилишга ҳақли эканлиги белгилан-
ган.

Ваколатли орган томонидан қо-
нуний чоралар кўриш юзасидан қа-
бул қилинган қарор маъмурий ҳуж-
жат ҳисобланади ва унинг устидан 
судга шикоят қилиниши мумкин.

Маъмурий ҳужжат уни қабул 
қилишнинг қонунчиликда белги-
ланган тартиб-таомиллари бузил-
ганлиги асосида ҳақиқий эмас деб 
топилган тақдирда, суд қарори 
билан ваколатли орган зиммаси-
га текшириш натижаларини қайта 
кўриб чиқиш мажбурияти юклани-
ши лозим.

Маъмурий ишни тергов ҳаракат-
лари олиб борилаётган ёки жиноят 
ишлари бўйича судда кўрилаётган 
жиноят иши юзасидан қарор қабул 
қилингунига қадар кўриш мумкин 
бўлмаганда (низолашилаётган 
қарорда кўрсатилган ҳисоб-ки-
тобларга эътироз билдирилган 
ҳолларда) суд МСИЮтК 99-мод-
дасининг 1-бандига асосан иш 
юритишни тўхтатиши шартлигига 
эътибор қаратилиши лозим.

28. Судларнинг эътибори қў-
шилган қиймат солиғи суммасини 
ҳисобга олиш бекор қилинганлиги 
натижасида ҳисобланган солиқ 
суммасини ундириш тўғрисида-
ги қарорни низолашиш бўйича 
ишларни кўришда Солиқ кодекси-
нинг 267-моддасида назарда ту-
тилган асосларни тасдиқловчи да-
лиллар мавжудлигига қаратилиши 
лозим (масалан, солиқ тўловчи то-
монидан енгил автомобиллар, мо-
тоцикллар, вертолётлар, моторли 
қайиқлар, самолётлар, шунингдек 
моторли воситаларнинг бошқа 
турлари ва улар учун ёқилғи со-
тиб олинганда, ушбу товарларнинг 
юридик шахс амалга ошираёт-
ган фаолият турига боғлиқлигига 
аниқлик киритиш учун фаолиятни 
амалга ошириш учун берилган ли-
цензиялар, транспорт воситасини 
бошқариш учун ҳайдовчини (пи-
лотни) бириктириш ҳақида буйруқ, 
транспорт воситасини бошқарувчи 

шахсга берилган суғурта полиси, 
транспорт воситаси эксплуатация-
сига оид ҳужжатлар ёхуд алкоголь 
ва тамаки маҳсулотлари сотиб 
олинганида, уларга акциз маркаси 
мавжудлиги ва ҳоказо).

29. Солиқ базасини яшириш (ка-
майтириб кўрсатиш) билан боғлиқ 
низоларни кўришда, солиқ тўлов-
чининг ҳаракатларида Солиқ ко-
дексининг 223-моддасида назарда 
тутилган, солиқ базасини яшириш 
(камайтириб кўрсатиш) деб баҳо-
ланадиган ҳолатлар мавжуд ёки 
мавжуд эмаслигига эътибор қара-
тиш лозим. 

Солиқни (йиғимни) нотўғри ҳисо-
блаб чиқариш деганда – солиқ сум-
масини ҳисоблашдаги хатоликлар 
тушунилади (масалан, солиқ сум-
масини ҳисоблашда солиқ тўловчи 
томонидан солиқ ставкаларининг 
нотўғри қўлланилиши).

Солиқ кодексининг 223, 226 ва 
227-моддаларида назарда тутил-
ган солиққа оид ҳуқуқбузарликлар 
аломатлари солиқни (йиғимни) 
нотўғри ҳисоблаб чиқариш сифа-
тида баҳоланмайди.

30. Тушунтирилсинки, солиқ 
текшируви жараёнида инвентари-
зация ўтказилганда, инвентари-
зацияни ўтказиш учун солиқ орга-
ни раҳбари (раҳбар ўринбосари) 
буйруқ чиқариши, инвентаризация 
ўтказиш жараёни Ўзбекистон Рес-
публикаси Вазирлар Маҳкамаси-
нинг 2021 йил 7 январдаги 1-сонли 
қарори билан тасдиқланган “Со-
лиқ текширувларини ташкил этиш 
ва ўтказиш тартиби тўғрисида”ги 
Низом 5-бобининг 11-параграфи 
ҳамда 6-бобининг 7-параграфида 
белгиланган қоидаларга мос бўли-
ши керак.

31. Судлар солиқ тўловчи иш-
чи-ходимларининг ҳақиқий сони ва 
солиқ ҳисоботида акс эттирилган 
ишчи-ходимлар сонига мувофиқ-
лиги билан боғлиқ ҳолатларга баҳо 
беришда, солиқ органи томонидан 
текширишда солиқ тўловчининг 
ҳақиқатда фаолият юритаётган 
ишчи-ходимлари сони аниқланган-
лиги ва Ўзбекистон Республикаси 
Вазирлар Маҳкамасининг 2021 йил 
7 январдаги 1-сонли қарори билан 
тасдиқланган “Солиқ текширув-
ларини ташкил этиш ва ўтказиш 
тартиби тўғрисида”ги Низомнинг 
11-иловасига мувофиқ шаклда ба-
ённома тузилганлиги, солиқ ҳисо-
ботларида мавжуд бўлмаган иш-
чи-ходимлардан уларнинг ишлаш 
даври ҳамда олаётган даромад-
лари суммаси (иш ҳақи) тўғрисида 
ёзма равишда тушунтиришлар ёки 
бошқа далиллар олинганлигига эъ-
тибор қаратиши лозим.

32. Солиқ органи қарори ҳақиқий 
эмас, мансабдор шахсининг ҳа-
ракати (ҳаракатсизлиги) қонунга 
хилоф деб топилган тақдирда, 
судлар МСИЮтК 189-моддасининг 
бешинчи қисмига мувофиқ, теги-
шли солиқ органи ёки мансабдор 
шахснинг зиммасига солиқ текши-
руви материалларини қайта кўриб 
чиқиш ёхуд шахснинг бузилган 
ҳуқуқ ва қонуний манфаатларни 
тиклаш учун қонунда назарда ту-
тилган ҳаракатларни амалга оши-
риш мажбуриятини юклаш масала-
сини муҳокама қилиши лозим.

Масалан, солиқ текшируви ма-
териалларини кўриб чиқишнинг 
тартиб-таомилининг муҳим шарт-
ларини (солиқ текшируви матери-
алларини кўриб чиқиш жараёнида 
солиқ тўловчи шахсан ва (ёки) ўз 
вакили орқали иштирок этиш имко-
нияти таъминланмаганлиги, солиқ 
тўловчига тушунтиришлар бериш 
имкони яратилмаганлиги, солиқ 
текшируви материаллари ваколат-
сиз шахс томонидан кўрилганлиги) 
бузилишига йўл қўйилганда, солиқ 
текшируви материалларини қайта 
кўриб чиқиш мажбурияти юклани-
ши лозим.

33. Судларнинг эътибори солиқ 
низолари юзасидан қабул қилин-
ган ҳал қилув қарорининг хулоса 
қисмида ҳақиқий эмас деб топил-
ган солиқ органи қарори ҳақида ба-
тафсил маълумотлар, жумладан, 
қарорнинг номи, санаси, рақами, 
банди ҳамда мансабдор шахснинг 
ҳаракати (ҳаракатсизлиги) нимада 
ифодаланганлиги аниқ акс этти-
рилган бўлиши лозимлигига қара-
тилсин.

(Давоми 3-бетда) 

 (Бошланиши 
1 ва 2-бетларда)

Иқтисодий судларда 
кўриладиган солиққа оид 

низолар бўйича
34. Судларга тушунтирил-

синки, судга солиқ органи 
Солиқ кодексида назар-
да тутилган солиққа оид 
ҳуқуқбузарликлар тўғриси-
даги ишлар бўйича молия-
вий санкция қўллаш тўғри-
сида ариза билан мурожаат 
этганда, молиявий санкция 
қўллаш солиқ органининг 
ваколатига кириши сабаб-
ли, бундай аризани Ўзбе-
кистон Республикаси Иқти-
содий процессуал кодекси 
154-моддаси биринчи қис-
мининг 1-бандига асосан 
қабул қилиш рад этилиши, 
агар ариза иш юритишга 
қабул қилинган бўлса, Ўзбе-
кистон Республикаси Иқти-
содий процессуал кодекси 
110-моддаси биринчи қис-
мининг 1-бандига асосан 
иш юритиш тугатилиши ло-
зим.

Солиқ органи томонидан 
солиқ тўловчининг (солиқ 
агентининг) банкдаги ҳисоб-
варақлари бўйи ча опера-
цияларни тўхтатиб туриш 
тўғрисида ариза билан му-
рожаат этилганда судлар 
солиқ тўловчининг (солиқ 
агентининг) банкдаги ҳисоб-
варақлари бўйича операция-
ларни тўхтатиб туриш учун 
Солиқ кодекси 111-моддаси-
нинг учинчи қисмида кўрса-
тиб ўтилган асослар мавжуд-
лигини ҳамда солиқ органи 
томонидан солиқ тўловчи-
нинг (солиқ агентининг) банк-
даги ҳисобварақлари бўйича 
операцияларни солиқ ор-

ганининг раҳбари (раҳбар 
ўринбосари) томонидан ўн 
кундан кўп бўлмаган муддат-
га тўхтатиб туриш тўғриси-
даги қарори мавжудлигини 
ўрганиши лозим.

35. Суднинг қарорига асо-
сан тўловга қобилиятсиз деб 
топилган ва тугатишга доир 
иш юритиш давом этаётган 
юридик шахс ёки якка тар-
тибдаги тадбиркорга нисба-
тан солиқ органи томонидан 
молиявий жарима қўллаш 
ёхуд банклардаги ҳисобва-
рақлари бўйича операция-
ларни тўхтатиб туриш ҳақи-
даги ариза билан мурожаат 
қилинган бўлса, ушбу талаб-
лар тўловга қобилиятсизлик 
тўғрисидaги иш доирасида 
кўрилмаслиги сабабли ари-
за судда мазмунан кўриб 
чиқилиши лозим.

Бироқ суднинг қарорига 
асосан тўловга қобилиятсиз 
деб топилган ва тугатишга 
доир иш юритиш давом эта-
ётган юридик шахсга нисба-
тан солиқ органи томонидан 
банклардаги ҳисобварақла-
ри бўйича операцияларни 
тўхтатиб туриш ҳақидаги 
ариза билан мурожаат қи-
линганда, “Тўловга қоби-
лиятсизлик тўғрисида”ги 
Ўзбекис тон Республикаси 
Қонунининг 148-моддасига 
биноан тугатиш бошқарув-
чиси томонидан қарздор-
нинг барча ҳисобварақлари 
ёпилиши ва ягона ҳисоб-
варақ очилишини инобатга 
олиб, ушбу аризани қаноат-
лантириш рад этилиши ло-
зим.

36. Солиқ кодекси 
269-моддаси биринчи қис-
мининг 3-бандида етказиб 
берувчи томонидан тақдим 

этилган ҳисобварақ-факту-
ралар қонунчиликда бел-
гиланган тартибда ҳақиқий 
эмас деб эътироф этилиши 
назарда тутилган бўлиб, 
бу ўз навбатида ҳисобва-
рақ-фактураларни ҳақиқий 
эмас деб топиш тўғрисидаги 
низо судга тааллуқли экан-
лигини англатмайди.

Фуқаролик ишлари бўйича 
судларда кўриладиган 
солиққа оид низолар 

бўйича
37. Фуқаролар ва солиқ 

органлари ўртасидаги со-
лиқлар ҳамда бошқа маж-
бурий тўловлар бўйи ча ҳар 
қандай низо фуқаролик 
ишлари бўйича судлар томо-
нидан ҳал қилинади.

Судлар шуни назарда 
тутиши лозимки, Ўзбекис-
тон Республикаси Фуқа-
ролик процессуал кодекси 
171-моддаси биринчи қис-
мининг 6-бандига мувофиқ, 
солиқ органининг фуқаро-
лардан солиқлар ва бошқа 
мажбурий тўловлар бўйи-
ча қарздорликни ундириш 
тўғрисидаги талаб фуқаро-
лик ишлари бўйича судлар 
томонидан суд буйруғи бе-
риш орқали ҳал қилинади.

Солиқлар ва бошқа маж-
бурий тўловларни тўлаш 
ҳамда ушбу тўловлар миқдо-
ри тўғрисида тарафлар ўр-
тасида низо вужудга келган 
тақдирда, ушбу масала даъ-
во ишини юритиш тартибида 
ҳал қилинади.

38. Солиқ органининг 
фуқаролардан солиқлар ва 
бошқа мажбурий тўловларни 
ундириш ёки фуқароларнинг 
солиқ органидан ортиқча 
миқдорда тўланган тўлов-

ларни қайтариш ёхуд уни 
қайта ҳисоблаш тўғрисидаги 
ишларни ҳал қилишда, суд-
лар фуқароларнинг қарздор-
лиги ёки тўловларни ортиқча 
тўланганлиги қайси солиқ 
туридан келиб чиққанлигини 
ҳамда унинг миқдори тўғри 
ҳисобланганлигини текши-
риши лозим.

39. Судлар фуқаролардан 
мулкни реализация қилиш-
дан олинган даромадлардан 
ҳисобланган солиқни ун-
дириш ҳақидаги талаблар-
ни кўриб чиқишда, Солиқ 
кодекси 375-моддасининг 
4-бандидан келиб чиқиб, 
ушбу даромадлар мазкур 
мол-мулкни реализация қи-
лиш суммасининг ҳужжат-
лар билан тасдиқланган 
уни олиш қийматидан ошган 
қисми сифатида аниқла-
нишига, мазкур қийматни 
тасдиқловчи ҳужжатлар 
мавжуд бўлмаган тақдирда, 
мол-мулкни реализация қи-
лиш қиймати, кўчмас мулк 
бўйича эса – кадастр қийма-
ти ҳамда реализация қилиш 
нархи ўртасидаги ижобий 
фарқ даромад деб эътироф 
этилишини инобатга олиши 
керак.

Судларга тушунтирил-
синки, реализация қилинган 
кўчмас мулкнинг кадастр 
қиймати аниқланмаган (ноль 
қийматда белгиланган) тақ-
дирда, мазкур солиқнинг 
миқдори фақат кадастр ор-
гани томонидан ушбу кўчмас 
мулкнинг кадастр қиймати 

 (Бошланиши 1-бетда)
Шу билан бирга, 2022–2026 

йилларга мўлжалланган Янги 
Ўзбекистоннинг тараққиёт 
стратегиясида суд-ҳуқуқ соҳа-
сида амалга оширилиши ло-
зим бўлган устувор вазифа-
лар ўз аксини топди.

Одил судловни самарали 
таъминлаш зарурияти дав-
латимиз раҳбари 2022 йил 
якунида Олий Мажлис ва Ўз-
бекистон халқига йўллаган 
Мурожаатномасида яна бир 
бор қайд этилди.

Шу маънода одил судлов-
ни таъминлаш ва суд-ҳуқуқ 
соҳасини янада такомил-
лаштириш давлатнинг бош 
мақсадларидан биридир. 
Бу мақсаднинг туб негизида 
фуқароларнинг ҳуқуқ ва эр-
кинликларини самарали ҳи-
моя қилишга оид муҳим вази-
фалар мужассам.

Олий Мажлис Сенатининг 
ўттиз еттинчи ялпи мажли-
сида сенаторлар томонидан 
маъқулланган “Давлат ор-
ганлари билан муносабат-
ларда фуқаролар ва тад-
биркорлик субъектлари 
ҳу қуқ ларининг самарали 
ҳимоя қилинишини таъ-
минлаш бўйича қўшимча 
чоралар кўрилиши муноса-
бати билан Ўзбекистон Рес-
публикасининг айрим қонун 
ҳужжатларига ўзгартиш ва 
қўшимчалар киритиш тўғри-
сида”ги қонун ҳам шу мақ-
садда ишлаб чиқилган. Чунки 
ўтказилган таҳлиллар айни 
соҳада бир қатор бўшлиқлар 
мавжудлигини кўрсатди. 

Янги қонун билан Маъ-
мурий суд ишларини юри-
тиш тўғрисидаги, Иқтисодий, 
Фуқаролик, Жиноят процес-
суал кодекслари ҳамда бир 
қатор қонунларга муҳим ўз-
гартиш ва қўшимчалар кири-
тилмоқда.

Хусусан, Маъмурий суд 
ишларини юритиш тўғриси-
даги кодексга киритилаётган 
ўзгартиришларга кўра:

биринчидан, маъмурий 
суд ишларини юритишни 
“суднинг фаол иштироки” та-
мойили асосида амалга оши-
риш, бунда суд ўз ташаббу-
си ёки ишда иштирок этувчи 
шахсларнинг илтимосномаси 
бўйича қўшимча далиллар 
тўплаши, ишда иштирок этув-
чи шахслар ишнинг ҳақиқий 
ҳолатларини текшириш ва 
далилларни тўплашда судга 
кўмаклашиши шартлиги бел-
гиланмоқда;

иккинчидан, ҳуқуқи бузил-
ган фуқаро ёки тадбиркорлик 
субъекти оммавий-ҳуқуқий 
муносабатлардан келиб чиқа-
диган низо билан бирга унга 
сабабий боғланишда бўлган 
зарарни ундириш билан боғ-
лиқ талабини ҳам маъмурий 
судга тақдим этиши назарда 
тутилмоқда;

учинчидан, маъмурий суд -
ларнинг оммавий-ҳуқуқий 
муносабатлардан келиб чи-
қадиган ишлар бўйича ҳал 
қилув қарорлари давлат ор-
ганлари ёки ташкилотлари 
томонидан ижро қилинмаган 
тақдирда, уларнинг мансаб-
дор шахсларига нисбатан 
суд жарималарини қўллаш, 

такроран ижро қилинмагани 
учун дастлаб қўлланган суд 
жаримасини оширилган миқ-
дорда қўллаш тартиби мус-
таҳкамланмоқда;

тўртинчидан, омма-
вий-ҳуқуқий муносабатлардан 
келиб чиқадиган ишлар бўйи-
ча тарафлар ўртасида яра-
шувга эришиш механизмлари 
жорий қилинмоқда;

бешинчидан, суд тизими-
да “ягона дарча” тамойилини 
кенг жорий этиш, жумладан, 
судлар томонидан даъво ари-
заси, ариза ҳамда шикоятни 
судга тааллуқли бўлмаган-
лиги сабабли қабул қилишни 
рад этиш ёки иш бўйича иш 
юритишни тугатиш тақиқлан-
моқда, бунда даъво аризаси, 
ариза, шикоят ёки иш уларни 
кўриб чиқишга ваколатли суд-
га ўтказилиши назарда тутил-
моқда;

олтинчидан, маъмурий 
суднинг қонуний кучга кирган 
ҳал қилув қарорида аниқлан-
ган ҳолатлар бошқа ишни 
кўраётган фуқаролик ишлари 
бўйича суд учун мажбурий ҳи-
собланиши белгиланмоқда;

еттинчидан, бир суд иши 
доирасида баъзилари маъ-
мурий судга, бошқалари эса, 
фуқаролик ишлари бўйича 
судга тааллуқли бўлган бир 
нечта талабни бирлаштириш 
тақиқланмоқда;

саккизинчидан, апелля-
ция шикояти ва протестини 
кўриб чиқиш муддати суд ра-
иси томонидан эмас, балки 
ишни кўраётган судлов ҳайъ-
ати томонидан узайтирилиши 
белгиланмоқда.

Қонун лойиҳасини ишлаб 
чиқишда бир қатор хорижий 
мамлакатлар тажрибаси ўрга-
нилди.

Мазкур қонун билан таклиф 
этилаётган ўзгартиш ва қў-
шимчаларнинг амалиётга тат-
биқ этилиши:

- давлат органлари билан 
муносабатларда фуқаролар 
ва тадбиркорлик субъектлари 
ҳуқуқларининг самарали ҳи-
моя этилишини таъминлаш;

- давлат органлари ва ман-
сабдор шахсларнинг фао-
лияти устидан самарали суд 
назоратини ўрнатиш ҳамда 
фуқаро ва тадбиркорлик 
субъектларининг одил суд-
ловга эришиш даражасини 
ошириш;

- давлат органлари фао-
лия тини қонуний асосда юри-
тилишини таъминлаш;

- фуқаролар ва тадбир-
корлик субъектларининг бу-
зилган ҳуқуқларини ҳимоя 
қилишда судларнинг ролини 
кучайтириш;

- судьяларнинг мустақил-
лигига салбий таъсир этувчи 
омиллар бартараф этилиши;

- судлар иш юритувини 
халқаро стандартларга муво-
фиқ такомиллаштириш;

- аҳолининг судларга бўл-
ган ишончини янада ошириш;

- судларни ҳақиқий халқ 
судига айлантиришга кўмак-
лашишга хизмат қилади.

Шуҳрат ЧЎЛЛИЕВ,
Олий Мажлис Сенати 

Суд-ҳуқуқ масалалари ва 
коррупцияга қарши курашиш 
қўмитаси раиси ўринбосари

Сенаторлартомонидан
маъқулланганқонун

Моҳият

судлар иш юритувини халқаро 
стандартларга мувофиқ 

такомиллаштиришга қаратилган

белгилангандан ке йин гина 
ҳисобланиши мумкин.

Якунловчи қоидалар
40. Судлар солиққа оид 

низоларни кўриб чиқиш на-
тижаси бўйича қонунчилик 
бузилган ҳар бир ҳолат бўйи-
ча мансабдор шахсларнинг 
жавобгарлиги масалалари-
ни ҳал этиб, ҳуқуқбузарлик-
ни келтириб чиқарган сабаб 
ва шарт-шароитларни пух-
та ўрганиб, хусусий ажрим 
чиқариш йўли билан уларни 
бартараф этиш чораларини 
кўриши лозим.

41. Юқори инстанция суд-
лари солиқ муносабатлари-
дан келиб чиқадиган ишлар 
бўйича биринчи инстанция 
судлари чиқарган суд қа-
рорларининг қонунийлиги 
ва асослилигини тегишли 
тартибда текширилишини 
таъминлаши, йўл қўйил ган 
қонун бузилишларини ўз 
вақтида аниқлаши ва барта-
раф этиши лозим.

42. Қорақалпоғистон Рес-
публикаси суди, вилоятлар 
ва Тошкент шаҳар судлари, 
Қорақалпоғистон Республи-
каси маъмурий суди, вило-
ятлар ва Тошкент шаҳар 
маъмурий судлари солиқ қо-
нунчилигини қўллашга доир 
ишлар бўйича суд амалиёти-
ни мунтазам равишда умум-
лаштириб бориши ва мазкур 
тоифадаги ишлар кўрилиши-
да суд хатоларининг олди-
ни олиш юзасидан чоралар 
кўриши лозим.

 (Бошланиши 1-бетда)
Чиндан ҳам, юқорида исм-ша-

рифи қайд этилган опа-сингил-
ларнинг ҳаёти узоқ йиллар мо-
байнида аросатда кечди, улар 
фуқаролиги бўлмаган шахс лар 
рўпара келиши эҳтимоли бўлган 
қарама-қаршиликларни бошидан 
ўтказишди. 

Уларга ҳатто мактабда муайян 
муддат таълим олишгани ҳақи-
даги шаҳодатнома ҳам насиб эт-
мади. Фарзандларнинг бу янглиғ 
қисматига ота – Ўрозбой Машари-
пов ва она – Светлана Тиматева 
1976 йил қонуний никоҳдан ўтмай 
турмуш қуришгани ва кейинчалик 
ҳам бунга лоқайд лик билан қа-
рашгани сабаб бўлди. 

Хайриятки, опа-сингиллар ҳа-
ёти кеч бўлса-да, ўз изига тушди. 
Уларнинг ҳаётидаги муаммо қонун 
йўли билан бартараф қилинди. 
Фуқаролик ишлари бўйича суд-
нинг ўтган йил 29 апрелдаги ҳал 
қилув қарорига асосан опа-син-
гилларнинг туғилгани факти эъти-
роф этилди. Тупроққалъа тумани 
фуқаролик ҳолатлари далолатно-
маларини ёзиш бўлими суднинг шу 
юзасидан чиқарган ҳал қилув қа-
рорининг ижросини таъминлади. 
Бири 40, яна бири 37 ва яна бири 
31 ёшдаги Умида, Наташа ва Но-
дира Машариповалар номига янги 
туғилганлик тўғрисидаги гувоҳно-
малар берилди. Бунинг шарофати 
билан янги фуқаролик паспорти 
олишга йўл очилди. Ниҳоят, бу 
орзу ҳам ушалди. Опа-сингиллар 
янги фуқаролик паспортига эга бў-
лишди. 

Албатта, узоқ йиллик аросатда 
кечган ҳаётдан сўнг эшик қоқиб 
келган бахтиёр дамлар опа-син-
гилларнинг кўнглини тоғдек кўтар-
ди. Бироқ бу оиланинг армони ҳали 
буткул аригани йўқ. Аниқроғи, 
оналарни қийнаб келган муаммо-
лар эндиликда уларнинг фарзанд-
лари ҳаётига ҳам соя солаётган-
ди. Опа-сингилларнинг тўнғичи 
Умида Машарипованинг 2004 йил 
12 майда туғилган қизи Мафтуна, 
Наташа Машарипованинг 2011 
йил 22 январда дунёга келган 

ўғли Беҳруз ва Нодира Машари-
пованинг 2016 йилнинг 15 июнида 
туғилган қизи Феруза ҳамда 2018 
йилнинг 21 июнида дунёга келган 
Мавлуда ҳам туғилганлик тўғриси-
даги гувоҳнома олишмаганди.

Фалсафа илмидан хабардор 
киши сабабсиз оқибат бўлмасли-
гини яхши тушунади. Шу маънода 
опа-сингилларнинг фарзандлари 
туғилганлик тўғрисидаги гувоҳно-
ма ололмай қолиши бобо ва буви 
бўлмиш Ў.Машарипов ҳамда С.Ти-
матеванинг қонуний никоҳдан ўт-
май турмуш қурганига бориб тақа-
лади.

Ўрни келганда шуни айтиш ке-
ракки, суд ҳужжатларида қайд 
этилишича, туман фуқаролик 
ҳолатлари далолатномаларини 
ёзиш бўлими аввалига опа-син-
гилларнинг фарзандлари номига 
ту ғилганлик тўғрисидаги гувоҳно-
мани расмийлаштириш ҳақидаги 
талабини рад этган.

Шундан сўнг иш яна судга ке-
либ тақалди. Бир неча ой муқад-
дам опа-сингилларга насиб этган 
мамлакатимиз фуқаролик мақоми 
фарзандлар номига туғилганлик 
тўғрисидаги гувоҳномани расмий-
лаштириш гаровига айлангани 
ушбу жараёнда алоҳида қайд қи-

линди. Айни пайтда фарзанд лар 
оналари қарамоғида яшаётгани 
хусусида маҳалла фуқаролар 
йиғини томонидан берилган маъ-
лумотнома ҳам муаммонинг ижо-
бий ечим топишига хизмат қилди. 
Фуқаролик кодексининг 295-мод-
дасида қайд этилишича, туғилган-
лик факти суд тарафидан белги-
ланади.

Олий суд Пленумининг 1991 йил 
20 декабрдаги “Юридик аҳамият-
га эга бўлган факт ларни белги-
лаш ҳақидаги ишлар бўйича суд 
амалиёти тўғрисида”ги 5-сонли 
қарорида фарзандликка олиш, 
никоҳ, никоҳдан ажратиш ва ва-
фот этганликнинг ФҲДЁ органла-
рида қайд этилганлиги фактини 
аниқлаш лозимлиги, қайд этилган 
фактлар агар ФҲДЁ органида те-
гишли ёзувлар архив ҳужжатлари 
йўқолганлиги сабабли сақланма-
ган ва бундай ёзувларни тиклаш 
ФҲДЁ органлари томонидан рад 
қилинган бўлса, суд томонидан 
аниқланиши белгиланган.

Фуқаролик кодексининг 
297-моддаси иккинчи қисмига 
кўра, фуқаpолик ҳолати актларини 
қайд этиш органлаpида pасмий-
лаштиpилиши лозим бўлган факт-
лаpнинг аниқланганлиги тўғpиси-

да суд чиқаpган ҳал қилув қаpоpи 
бу органлаp томонидан беpила-
диган ҳужжатлаpни қайд қилиш 
ёки расмийлаштиртиш учун асос 
бўлиб хизмат қилади. Оталикни 
тан олиш (белгилаш), боланинг у 
ёки бу онадан туғилганлиги фак-
ти, шунингдек, туғилган вақтини 
аниқлаш борасидаги ишлар ушбу 
кодекснинг 295-моддасига муво-
фиқ суд томонидан кўриб чиқила-
ди ва ҳал қилинади.

Суд қонун ҳужжатларидаги ана 
шу меъёрларга таянди. Шу асно-
да Машариповлар оиласининг 7 
нафар аъзоси ўзларини узоқ вақт-
дан буён қийнаб келган муаммо-
дан халос бўлди. Суд томонидан 
қабул қилинган ҳал қилув қаро-
рига мувофик уларнинг ҳар бири 
номига туғилганлик тўғ рисидаги 
гувоҳнома расмийлаштирилди. 
Неча ўн йиллар мобайнида овора-
гарчиликдан боши чиқмай келган 
уч нафар опа-сингил ва уларнинг 
4 нафар фарзанди орзуига эриш-
ди. Адолат ва ҳақиқат тантана 
қилди. Учовлон онанинг қалбини 
чароғон этган бахтиёрлик шуъла-
си уларнинг дилбанд лари бағрини 
ҳам нурга тўлдирди.

Абдулла СОБИРОВ, 
“Куч – адолатда” мухбири

Эркин фуқаролик мақоми
Қонун кўмаги

40 йилдан сўнг 
суд орқали 
белгиланди

 (Бошланиши 1-бетда)
учинчи ва тўртинчи хатбошила-

ри тегишинча тўртинчи ва бешин-
чи хатбошилар деб ҳисоб лансин.

2. Ўзбекистон Республикаси 
Олий суди Пленумининг “Судлар 
томонидан мулкни рўйхат (арест)
дан чиқариш ҳақидаги ишларни 
кўришда қонунчиликнинг қўл-
ланиши тўғрисида” 1993 йил 
16 апрелдаги 13-сонли қарори 
1-бандининг тўртинчи хатбоши-
сидаги “энг кам ойлик иш ҳақининг 
икки баравари” деган сўзлар “ба-
завий ҳисоблаш миқдорининг икки 
баравари” деган сўзлар билан ал-
маштирилсин.

3. Ўзбекистон Республикаси 
Олий суди Пленумининг “Хусу-
сийлаштирилган турар жойларга 
эгалик қилиш, улардан фойда-
ланиш ва уларни тасарруф қи-
лиш билан боғлиқ ишлар бўйича 
суд амалиёти ҳақида” 1997 йил 2 
майдаги 3-сонли қарори 6-банди-
нинг учинчи хатбошиси қуйидаги 
таҳрирда баён қилинсин:

“Судларга тушунтирилсинки, 
фуқаро эгаллаб турган турар жой-
ни хусусийлаштириш рад қилиниши 
устидан шикоят маъмурий судлар 
судловига тааллуқли”.

4. Ўзбекистон Республикаси 
Олий суди Пленумининг “Маъ-
навий зарарни қоплаш ҳақидаги 
қонунларни қўллашнинг айрим 
масалалари тўғрисида” 2000 йил 
28 апрелдаги 7-сонли қарори: 

3-бандининг учинчи хатбоши-
си “ушлаб туриш” деган сўзлардан 
кейин “шунингдек ҳар қандай қий-
ноққа солиш ва бошқа шафқатсиз, 
ғайриинсоний ёки қадр-қимматни 
камситувчи муомала ҳамда жазо 
турларини қўллаш” деган сўзлар 
билан тўлдирилсин;

9-бандининг учинчи хатбошиси 
қуйидаги таҳрирда баён қилинсин:

“Реабилитация этилганнинг маъ-
навий зиённи ундиришга бўлган 
ҳуқуқи оқлов ҳукми чиқарилганидан 
ёки жиноят иши тугатилганидан 
кейин вужудга келишини назарда 
тутиш лозим (ЖПК 302, 303, 306, 
309 ва 310-моддалари). Реабилита-
ция этилганга етказилган маънавий 
зиённи ундириш ҳақидаги даъво 
фуқаролик иши юритиш тартибида 
кўрилади (ФК 1021-моддаси)”.

5. Ўзбекистон Республикаси 
Олий суди Пленумининг “Уй-жой 
низолари бўйича суд амалиёти 
ҳақида” 2001 йил 14 сентябрдаги 
22-сонли қарори:

7-бандининг иккинчи хатбоши-
сидаги “асос бўлади” деган сўзлар 
“асос бўлиши мумкин” деган сўзлар 
билан алмаштирилсин;

24-бандининг иккинчи хатбо-
шиси қуйидаги таҳрирда баён қи-
линсин:

“Судларнинг эътибори шунга қа-
ратилсинки, давлат уй-жой фондига 
тегишли турар жой давлат ёки жа-
моат эҳтиёжлари учун ер участкаси 
ажратилиши муносабати билан бу-
зилган тақдирда, шу уй-жойлардан 
кўчирилаётган фуқароларга Ўзбе-
кистон Республикаси Уй-жой кодек-
си 71-моддасининг тўртинчи-олтин-
чи қисмларида назарда тутилган 
талабларга жавоб берадиган бошқа 
обод турар жой берилади”.

6. Ўзбекистон Республикаси 
Олий суди Пленумининг “Якка 
тартибда қурилган уйга бўлган 
мулк ҳуқуқи билан боғлиқ низо-
лар бўйича суд амалиёти тўғри-
сида” 2004 йил 24 сентябрдаги 
14-сонли қарори:

2-бандининг “в” кичик банди 
қуйидаги таҳрирда баён қилинсин:

“в) уйнинг ва ёрдамчи иморатлар-
нинг устига, ёнига қўшимча иморат-
лар қуриш ёки уларни қайта қуриш 
тўғрисидаги, башарти бунга умумий 
улушли мулкнинг бошқа иштирок-
чилари эътироз билдирган бўлса”;

3-бандининг биринчи хатбоши-
си қуйидаги таҳрирда баён қилин-
син:

“Қонунчиликда белгиланган тар-
тибда ажратиб берилган ер участ-

касида ўзбошимчалик билан қу-
рилган иморатга нисбатан мулк 
ҳуқуқини эътироф этиш тўғрисида-
ги, шу жумладан, ана шундай уйга 
нисбатан олди-сотди, ҳадя, айирбо-
шлаш, мерос олиш, шунингдек уйни 
бўлиш билан боғлиқ даъволар, ўз-
бошимчалик билан иморат қурган 
шахс ёки бошқа манфаатдор шахс 
томонидан тақдим қилинганидан 
қатъи назар, судларга тааллуқли 
эмас, Ўзбекистон Республикаси 
Фуқаролик кодекси 212-моддаси-
нинг тўртинчи қисмида назарда ту-
тилган ҳоллар бундан мустасно”;

5-бандининг иккинчи хатбоши-
си қуйидаги таҳрирда баён қилин-
син:

“Қурилиши тугалланмаган бино 
ва иншоотлар Ўзбекистон Респу-
бликаси Вазирлар Маҳкамасининг 
2018 йил 29 декабрдаги 1060-сонли 
қарори  1-иловасининг 35, 36-банд-
ларига (Кўчмас мулк объектларига 
бўлган ҳуқуқларни давлат рўйхати-
дан ўтказиш тартиби тўғрисидаги 
Низом) асосан давлат рўйхатидан 
ўтказилмаган бўлса, бошқа шахсга 
бегоналаштирилиши мумкин эмас”;

6-бандидан “Айрим ҳолларда, 
судлар ишнинг барча ҳолатларини 
инобатга олиб, мазкур шахсларнинг 
уйнинг бир қисмига нисбатан мулк 
ҳуқуқини эътироф этиши мумкин. 
Бунда тарафларнинг ўзаро ҳақиқий 
муносабатлари синчковлик билан 
текширилиши, уй қурилишида уй-
нинг бир қисмига нисбатан мулк 
ҳуқуқи бор деб эътироф этилиши-
га даъвогарлик қилаётган шахс-
ларнинг иштирокида амалга оши-
рилганлиги сабаблари, тарафлар 
ўртасида уйга нисбатан умумий 
мулкнинг вужудга келиши тўғриси-
да келишув бўлган-бўлмаганлиги 
аниқланиши зарур” деган сўзлар 
чиқариб ташлансин;

8-банди чиқариб ташлансин;
18-бандидаги “ҳокимиятнинг 

рухсати” деган сўзлар “органлар 
рухсатномаси” деган сўзлар билан 
алмаштирилсин.

7. Ўзбекистон Республикаси 
Олий суди Пленумининг “Фуқа-
ролик ишлари бўйича эксперти-
за тайинлаш, ўтказиш ва эксперт 
хулосасига баҳо беришда суд 
амалиётида келиб чиқадиган ай-
рим масалалар ҳақида” 2008 йил 
12 декабрдаги 24-сонли қарори:

23-банди қуйидаги таҳрирда 
баён қилинсин:

“23. Тарафлар узрсиз сабабларга 
кўра тадқиқот предметини эксперт-
га топширишдан ёки экспертиза ўт-
казишда шахсан иштирок этишдан 
бош тортган ҳолатларда судлар 
Ўзбекистон Республикаси Олий 
суди Пленумининг “Судлар томо-
нидан фуқаролик ишлари бўйича 
далиллар ва исботлашга оид қонун 
нормаларини қўллаш амалиёти 
тўғрисида” 2020 йил 19 декабрдаги 
35-сонли қарорининг 18-бандидаги 
тушунтиришга асосланиш лари ло-
зим”.

8. Ўзбекистон Республикаси 
Олий суди Пленумининг “Фуқа-
ролик ишлари бўйича суд хара-
жатларини ундириш амалиёти 
тўғрисида” 2009 йил 24 ноябрда-
ги 14-сонли қарори:

10-банди:
биринчи хатбошиси қуйидаги 

таҳрирда баён қилинсин:
“Судга давлат божи тўланмаган 

ариза келиб тушганда, судья ари-
зачи қонун билан давлат божини 
тўлашдан озод қилинган-қилинма-
ганлигини текшириши шарт. Бунда 
шуни назарда тутиш лозимки, “Дав-
лат божи тўғрисида”ги Қонунда на-
зарда тутилган фуқаролик ишлари 
бўйича давлат божидан озод қилин-
ган жисмоний ва юридик шахс лар 
рўйхати қатъий ҳисобланади”;

қуйидаги мазмундаги иккинчи 
хатбоши билан тўлдирилсин:

“Бунда “Давлат божи тўғриси-
да”ги Қонуннинг 7-моддасига кўра,  
2020 йил 1 январга қадар қабул қи-
линган бошқа қонунчилик ҳужжат-
ларида назарда тутилган ва ушбу 
Қонунда назарда тутилмаган дав-
лат божини тўлашдан озод қилиш 
ушбу ҳужжатларнинг амал қилиш 

муддати тугагунига қадар кучда қо-
лиши инобатга олиниши лозим”;

иккинчи ва учинчи хатбошилари 
тегишинча учинчи ва тўртинчи хат-
бошилар деб ҳисоблансин.

9. Ўзбекистон Республикаси 
Олий суди Пленумининг “Вакил-
ликка доир фуқаролик процессу-
ал қонунчилиги нормаларининг 
судлар томонидан қўлланилиши 
тўғрисида” 2010 йил 14 майдаги 
5-сонли қарори 15-бандининг би-
ринчи хатбошисидан “ва ишга суд 
мажлисида ишонч билдирувчининг 
аризасига биноан киришган шахс 
ҳам” деган сўзлар чиқариб ташлан-
син.

10. Ўзбекистон Республикаси 
Олий суди Пленумининг “Судлар 
томонидан никоҳдан ажратишга 
оид ишлар бўйича қонунчилик-
ни қўллаш амалиёти тўғрисида” 
2011 йил 20 июлдаги 6-сонли қа-
рори:

7-бандининг биринчи хатбоши-
сидаги “ФПК 241-моддасида” деган 
сўзлар “ФПК 34-моддасида” деган 
сўзлар билан алмаштирилсин;

10-бандининг иккинчи хатбо-
шисидаги “давлат божи” деган 
сўзлардан кейин “ва почта харажат-
лари” деган сўзлар билан тўлди-
рилсин;

12-бандининг учинчи хатбоши-
сидаги “(ФПК 195-моддаси)” деган 
сўзлар “(ФПК 196-моддаси)” деган 
сўзлар билан алмаштирилсин.

13-бандидаги “уйга киритиш” де-
ган сўзлардан кейин “, болалар тар-
бияси билан боғлиқ низолар” деган 
сўзлар билан тўлдирилсин;

15-бандининг тўртинчи хат-
бошисидаги “Ўзбекистон Хо-
тин-қизлар қўмитасининг тегишли 
туман бўлимларига” деган сўзлар 
“тегишли фуқаролар йиғинининг 
яраштириш комиссиясига” деган 
сўзлар билан алмаштирилсин.

11. Ўзбекистон Республикаси 
Олий суди Пленумининг “Судлар 
томонидан оталикни белгилашга 
оид ишларни кўришда қонунчи-
ликнинг қўлланилиши тўғриси-
да” 2011 йил 25 ноябрдаги 8-сон-
ли қарори:

2-банди: 
қуйидаги мазмундаги иккинчи 

хатбоши билан тўлдирилсин:
“Фуқаролик ҳолати далолатно-

маларини ёзиш органи томонидан 
оталикни белгилаш рад этилганда, 
ўз оталигини тан олган шахс томо-
нидан маъмурий судга шикоят бе-
рилиши мумкин”;

иккинчи хатбошиси тегишинча 
учинчи хатбоши деб ҳисоблансин.

12. Ўзбекистон Республикаси 
Олий суди Пленумининг “Судлар 
томонидан фарзандликка олиш 
ҳақидаги ишлар бўйича қонун-
чиликни қўллаш амалиёти тўғри-
сида” 2013 йил 11 декабрдаги 
21-сонли қарори:

2-бандининг иккинчи хатбо-
шисидаги “тегишинча Қорақал-
поғистон Республикаси фуқаролик 
ишлари бўйича судига, фуқаро-
лик ишлари бўйича вилоятлар ёки 
Тошкент шаҳар суди” деган сўзлар 
“тегишинча Қорақалпоғистон Ре-
спубликаси суди, вилоятлар ёки 
Тошкент шаҳар судлари” деган сўз-
лар билан алмаштирилсин;

13-бандининг иккинчи хатбо-
шиси қуйидаги таҳрирда баён этил-
син:

“Суд аризани ҳал этишда Ўзбеки-
стон Республикаси Оила кодекси-
нинг 152-моддасида назарда тутил-
ган фарзандликка олишни истисно 
қилувчи ҳолатлар бор-йўқлигини 
аниқлаши шарт. Суд, жумладан, 
шуни инобатга олиши лозимки, қуй-
идаги шахслар фарзандликка олув-
чи бўлишлари мумкин эмас:

ота-оналик ҳуқуқидан маҳрум 
қилинган ёки ота-оналик ҳуқуқи 
чекланганлар;

қонун билан белгиланган тар-
тибда муомалага лаёқатсиз 

ёки муомала лаёқати чекланган 
деб топилганлар;

асаб касалликлари ёки нарколо-
гия муассасаларида рўйхатда ту-
рувчилар;

Оила кодекси 169-моддаси-
нинг биринчи қисмида кўрсатил-
ган асослар бўйича фарзандликка 
олганлиги бекор қилинган собиқ 
фарзанд ликка олувчилар;

ҳаётга, соғлиққа қарши жиноят-
лар, ҳаёт ёки соғлиқ учун хавфли 
бўлган жиноятлар, жинсий эркин-
ликка, оилага, ёшларга ва ахлоққа 
қарши, шахснинг озодлигига, шаъни 
ва қадр-қимматига қарши (бундан 
туҳмат, ҳақорат қилиш мустасно), 
фуқароларнинг конс титуциявий 
ҳуқуқ ва эркинликларига қарши 
(бундан жисмоний ва юридик шах-
сларнинг мурожаатлари тўғрисида-
ги қонунчиликни бузиш, муаллиф-
лик ёки ихтирочилик ҳуқуқларини 
бузиш мустасно), тинчликка ва ин-
сониятнинг хавфсизлигига қарши, 
Ўзбекис тон Республикасига қарши 
жиноятлар, ўзганинг мол-мулкини 
талон-торож қилиш билан боғлиқ 
бўлган жиноятлар, жиноий йўл 
билан топилган мол-мулкни олиш 
ёки ўтказиш, тижоратда пора эва-
зига оғдириб олиш ёхуд нодавлат 
тижорат ташкилотининг ёки бошқа 
нодавлат ташкилотининг хизматчи-
сини пора эвазига оғдириб олиш, 
бошқарув тартибига, шунингдек 
одил судловга қарши жиноятлар, 
қийноққа солиш ва бошқа шафқат-
сиз, ғайриинсоний ёки қадр-қим-
матни камситувчи муомала ҳамда 
жазо турларини қўллаш, жамоат 
хавфсизлигига қарши жиноятлар 
(бундан учувчисиз учадиган ап-
паратларни қонунга хилоф ра-
вишда олиб кириш, ўтказиш, олиш, 
сақлаш ёки улардан фойдаланиш, 
карантинли ва инсон учун хавфли 
бўлган бошқа юқумли касалли-
клар тарқалиши ҳақида ҳақиқатга 
тўғри келмайдиган маълумотлар-
ни тарқатиш, учувчисиз учадиган 
аппаратларни сақлаш ва улардан 
фойдаланиш тартибини бузиш, 
тадқиқот фаолиятини амалга оши-
ришда хавфсизлик қоидаларини 
бузиш, меҳнатни муҳофаза қилиш 
қоидаларини бузиш, санитарияга 
оид қонунчиликни ёки эпидемия-
ларга қарши кураш қоидаларини 
бузиш, тоғ-кон, қурилиш ёки порт-
латиш ишлари хавфсизлиги қоида-
ларини бузиш, ёнғин хавфсизлиги 
қоидаларини бузиш мустасно), 
гиёҳвандлик воситаларининг ёки 
психотроп моддаларнинг қонунга 
хилоф муомаласидан иборат жи-
ноятлар, жамоат тартибига қарши 
жиноятлар ва ҳарбий мансабдор-
лик жиноятлари содир этганлик 
учун илгари ҳукм қилинганлар;

Оила кодекси 169-моддаси бирин-
чи қисмининг олтинчи хатбошисида 
кўрсатилган жиноятлар жумласига 
кирмайдиган оғир ва ўта оғир жино-
ятларни содир этганлик учун илгари 
ҳукм қилинганлар;

Оила кодекси 169-моддаси би-
ринчи қисмининг олтинчи ва ет-
тинчи хатбошиларида кўрсатилган 
жиноятларни содир этганлик учун 
ўзига нисбатан жиноят иши айбли-
лик тўғрисидаги масала ҳал қилин-
май туриб тугатилганлар;

фарзандликка олишга монелик 
қиладиган касалликларга чалин-
ганлар”.

17-бандининг иккинчи хатбо-
шисидаги “Хусусан, Ўзбекистон 
Республикаси Вазирлар Маҳка-
масининг 2011 йил 17 ноябрдаги 
307-сонли қарори билан тасдиқлан-
ган “Апостиль қўйиш тартиби тўғри-
сида”ги Низомга” деган сўзлар “Ху-
сусан, Ўзбекистон Республикаси 
Вазирлар Маҳкамасининг 2021 йил 
3 декабрдаги 732-сонли қарори 
билан тасдиқланган Расмий ҳуж-
жатларга апостиль қўйиш бўйича 
давлат хизмати кўрсатишнинг Маъ-
мурий Регламентига” деган сўзлар 
билан алмаштирилсин.

13. Ўзбекистон Республикаси 
Олий суди Пленумининг “Шахс-
ни ғайриихтиёрий тартибда пси-
хиатрия стационарига ҳамда сил 
касаллигига қарши кураш муас-
сасасининг ихтисослаштирил-
ган бўлимига ётқизиш ёки унинг 
ушбу муассасаларда ётиш муд-
датини узайтириш билан боғлиқ 
фуқаролик ишлари бўйича суд 
амалиёти ҳақида” 2015 йил 18 

сентябрдаги 14-сонли қарори:
кириш қисмидан биринчи – 

бешинчи хатбошилари чиқариб 
ташлансин;

2-бандидаги “27, 29-моддалари-
га” деган сўзлар “30, 31-моддала-
рига” деган сўзлар билан алмашти-
рилсин;

6-бандининг бешинчи ва олтин-
чи хатбошилари қуйидаги таҳрир-
да баён қилинсин:

“Бунда, Қонуннинг 10-моддасига 
мувофиқ, шахс психиатрия ёрдами 
кўрсатилаётганда ўз ҳуқуқларини 
ва қонуний манфаатларини ҳимоя 
қилиш учун ўз хоҳишига кўра вакил-
ни таклиф этишга ҳақли. Вакиллик-
ни расмийлаштириш қонунчиликда 
белгиланган тартибда амалга оши-
рилади.

Суд томонидан муомалага ла-
ёқатсиз деб топилган шахсга пси-
хиатрия ёрдами кўрсатишда унинг 
ҳуқуқларини ва қонуний манфаат-
ларини ҳимоя қилишни васий, воя-
га етмаган шахснинг ҳуқуқларини 
ва қонуний манфаатларини ҳимоя 
қилишни эса ота-онасидан бири 
ёки бошқа қонуний вакили амалга 
оширади”.

14. Ўзбекистон Республикаси 
Олий суди Пленумининг “Суд-
нинг ҳал қилув қарори ҳақида” 
2019 йил 24 майдаги 12-сонли қа-
рори 20-бандининг биринчи хат-
бошисидаги “қонунга кўра (ФПК 
260-моддаси)” деган сўзлар “қонун 
мазмунига кўра” деган сўзлар би-
лан алмаштирилсин.

15. Ўзбекистон Республикаси 
Олий суди Пленумининг “Фуқа-
ролик ишлари бўйича биринчи 
инстанция судининг ажримлари 
тўғрисида” 2019 йил 25 октябр-
даги 19-сонли қарори: 

3-бандининг биринчи хатбоши-
си қуйидаги таҳрирда баён қилин-
син:

“Суд алоҳида процессуал ҳужжат 
сифатида:

аризани иш юритишга қабул қи-
лиш ва иш қўзғатиш тўғрисида;

аризани иш юритишга қабул қи-
лишни рад этиш тўғрисида;

аризани қайтариш тўғрисида;
ишни суд муҳокамасига тайёр-

лаш тўғрисида;
ишни суд муҳокамасига тайин-

лаш тўғрисида;
бир турдаги ишларни бирлашти-

риш ва бир неч та талабларни 
алоҳида иш юритишга ажратиш 
тўғрисида;

ишни ёпиқ суд мажлисида кўриш 
тўғрисида;

ишни сиртдан иш юритиш тарти-
бида кўриш тўғрисида;

ишга дахлдор бўлмаган жавоб-
гарни алмаштириш тўғрисида;

иш бўйича бошқа шахсларни 
жалб қилиш тўғрисида;

ҳуқуқий ворислар процессга ки-
ришиши тўғрисида;

суд топшириғи тўғрисида;
даъвони таъминлаш, даъвони 

таъминлашнинг бир турини бошқа-
си билан алмаштириш, шунинг дек 
даъвони таъминлаш чораларини 
бекор қилиш тўғрисида;

рад қилиш ҳақидаги аризани қа-
ноатлантириш ёки рад қилиш тўғри-
сида;

шахсни мажбурий келтириш 
тўғрисида;

суд жаримасини солиш тўғрисида;
суд экспертизаси тайинлаш 

тўғрисида;
жавобгарни (қарздорни) қидириш 

тўғрисида;
иш бўйича иш юритишни тўхта-

тиб туриш ва тиклаш тўғрисида;
аризани кўрмасдан қолдириш 

тўғрисида;
иш юритишни тугатиш тўғрисида;
эр-хотинга ярашиш учун муҳлат 

тайинлаш ва иш муҳокамасини кей-
инга қолдириш тўғрисида;

алиментларни ҳал қилув қарори 
қабул қилингунга қадар ундириш 
тўғрисида;

ишни бир суддан бошқа судга ўт-
казиш тўғрисида;

суд буйруғини бекор қилиш тўғри-
сида;

ишни соддалаштирилган иш 
юритиш тартибида кўриш ёки ишни 

даъво ишини юритишнинг умумий 
қоидалари бўйича кўришга ўтиш 
тўғрисида;

ҳал қилув қарори ёзувидаги ха-
толарни ва аниқ кўриниб турган 
арифметик хатоларни тузатиш 
тўғрисида;

ҳал қилув қарорини тушунтириш 
тўғрисида;

ҳал қилув қарорини дарҳол ижро 
этиш ҳақида;

сиртдан қабул қилинган ҳал қилув 
қарорини қайта кўриш тўғрисида;

ҳакамлик суди ҳал қилув қарори-
ни бекор қилиш ёки бекор қилишни 
рад қилиш тўғрисида;

ҳакамлик суди ҳал қилув қарори-
ни мажбурий ижро этиш учун ижро 
варақаси бериш ёки беришни рад 
этиш тўғрисида;

чет давлат судининг ёки чет дав-
лат ҳакамлик судининг (арбитражи-
нинг) ҳал қилув қарорини тан олиш 
ва ижро этиш ёки буни рад этиш 
тўғрисида;

чет давлат судининг ёки чет дав-
лат ҳакамлик судининг (арбитражи-
нинг) ҳал қилув қарорини тан олиш 
ва ижрога қаратиш ҳақидаги ариза-
ни қайтариш тўғрисида;

апелляция шикоятини (протести-
ни) ҳаракатсиз қолдириш тўғриси-
да;

процессуал муддатларни узайти-
риш ва тиклаш тўғрисида;

ҳал қилув қарорининг ижросини 
кечиктириш ёхуд бўлиб-бўлиб ижро 
этиш, уни ижро этиш усули ва тар-
тибини ўзгартириш тўғрисидаги ма-
салалар бўйича ажрим чиқаришга 
мажбур”;

6-банди қуйидаги таҳрирда баён 
қилинсин:

“6. ФПК 272-моддасининг маз-
мунига кўра, суднинг алоҳида хо-
нада (маслаҳатхонада) чиқарилган 
ажрими кириш, баён, асосланти-
рувчи ва хулоса қисмларидан ибо-
рат.

Ажримнинг кириш қисмида:
ишнинг рақами, ажрим чиқарил-

ган вақт ва жой;
ишни кўраётган суднинг номи;
судьянинг фамилияси, исми, ота-

сининг исми (суд таркиби), суд маж-
лиси котиби;

ишда иштирок этувчи шахслар-
нинг фамилияси, исми, отасининг 
исми кўрсатилади.

Ажримнинг баён қисмида низо 
предмети ва суд томонидан ҳал қи-
линаётган масаланинг моҳияти кўр-
сатилади.

Ажримнинг асослантирувчи 
қисмида:

суднинг хулосасига олиб келган 
сабаблар;

ишни ҳал этишда суд амал қил-
ган қонун нормаларига ҳавола кўр-
сатилади.

Ажримнинг хулоса қисмида:
суднинг ҳал этилаётган масала 

юзасидан хулосалари;
ажрим устидан шикоят бериш 

(протест келтириш) тартиби ва муд-
датлари кўрсатилади.

Ажрим хулоса қисмининг таъри-
фи уни ижро этишда тушунмовчи-
ликларни келтириб чиқармаслиги 
учун аниқ ва тушунарли бўлиши 
керак. 

Алоҳида суд ҳужжати кўриниши-
да чиқарилган ажрим, у чиқарил-
гандан сўнг дарҳол эълон қилинади 
ва ишга қўшилади”;

9-бандининг биринчи хатбоши-
си “194, 226,” деган сўзлардан кей-
ин “2792, 2794” деган сўзлар билан 
тўлдирилсин;

10-бандининг иккинчи ва учин-
чи хатбошилари қуйидаги таҳрир-
да баён қилинсин:

“ФПК 122-моддасининг 2, 5, 6, 7, 
8, 10, 101 ва 11-бандларида назар-
да тутилган асослар бўйича ариза 
кўрмасдан қолдирилганда, суднинг 
ажримида ишнинг ҳал этилишига 
тўсқинлик қилаётган ҳолатларни 
қандай бартараф этиш йўллари 
кўрсатилиши лозим. 

ФПК 122-моддасининг 1, 3, 4, 103 
ва 11-бандларида назарда тутилган 
асослар бўйича аризани кўрмасдан 
қолдиришда, суд ажримда иш бўйи-
ча қабул қилинган даъвони таъмин-
лаш чоралари бекор қилинганлиги 
ҳақида кўрсатади”;

(Давоми 5-бетда) 

 (Бошланиши 1 ва 4-бетларда)

15-банди қуйидаги таҳрирда 
баён қилинсин:

“15. Қонунга мувофиқ (ФПК 
400-моддаси), биринчи инстанция 
суди ажрими устидан суднинг ҳал 
қилув қароридан алоҳида апелля-
ция ва кассация тартибида шикоят 
қилиниши мумкин, башарти про-
цессуал қонунда бу тўғридан-тўғри 
назарда тутилган бўлса ёки ажрим 
ишнинг кейинги ҳаракатланишига 
тўсқинлик қилса.

Бундай ажримларга қуйидаги-
лар киради:

аризани қабул қилишни рад 
этиш тўғрисидаги;

аризани қайтариш тўғрисидаги;
иш юритишни тўхтатиб туриш 

тўғрисидаги;
суд жаримасини солиш тўғриси-

даги;
жаримадан озод қилиш ёки 

унинг миқдорини камайтиришни 
рад этиш тўғрисидаги;

иш юритишни тугатиш тўғриси-
даги;

ўтказиб юборилган процессуал 
муддатни узайтириш ёки тиклашни 
рад этиш тўғрисидаги;

ҳал қилув қарорининг ёзувидаги 
хатолар ва очиқ арифметик хато-
ларни тузатиш тўғрисидаги;

қўшимча ҳал қилув қарори қабул 
қилишни рад этиш тўғрисидаги;

ҳал қилув қарорини тушунтириш 
тўғрисидаги;

ҳал қилув қарори ижросини ке-
чиктириш ва унинг бўлиб-бўлиб 
ижро этилиши, уни ижро этиш усу-
ли ва тартибини ўзгартириш тўғри-
сидаги; 

ҳал қилув қарорининг қайтарма 
ижроси тўғрисидаги; 

ижро варақасининг ёки суд 
буйруғининг дубликатини бериш 
тўғрисидаги;

ҳал қилув қарори, ажрим ёки қа-
рорни янги очилган ҳолатлар бўйи-
ча қайта кўриш ҳақидаги аризани 
қаноатлантириш ёки рад этиш 
тўғрисидаги;

даъвони таъминлаш масалала-
ри бўйича;

суд буйруғини бекор қилишни 
рад этиш тўғрисидаги;

суд харажатлари билан боғлиқ 
масалалар бўйи ча;

апелляция шикоятини қайтариш 
тўғрисидаги;

ҳакамлик судининг ҳал қилув қа-
рори билан боғлиқ иш бўйича;

чет давлат судларининг ва чет 
давлат ҳакамлик судларининг (ар-
битражларининг) ҳал қилув қарор-
ларини тан олиш ва ижрога қара-
тиш тўғрисидаги;

ижро варақасини ижрога топши-
ришнинг ўтказиб юборилган муд-
датини тиклашни рад этиш тўғри-
сидаги;

ижро ишини юритишни тўхтатиб 
туриш ва тугатиш ҳақидаги маса-
лалар бўйича;

ижро ишини юритишни тиклаш-
ни рад этиш тўғрисидаги ва бошқа-
лар.

Судларнинг эътибори шунга 
қаратилсинки, қонунга мувофиқ 
ФПК 122-моддасининг 5, 6, 7 ва 
102-банд ларида назарда тутил-
ган асос лар бўйича аризани кўр-
масдан қолдириш ҳақидаги суд 
ажрими устидан хусусий шикоят 
(протест) берилиши мумкин (ФПК 
123-моддасининг учинчи қисми)”;

16-банди қуйидаги таҳрирда 
баён қилинсин:

“16. Биринчи инстанция суди-
нинг хусусан, қуйидаги ажримлари 
устидан суднинг ҳал қилув қарори-
дан алоҳида шикоят қилинмайди:

аризани иш юритишга қабул қи-
лиш ва иш қўзғатиш тўғрисидаги;

ишни суд муҳокамасига тайёр-

лаш тўғрисидаги;
ишни суд муҳокамасига тайин-

лаш тўғрисидаги; 
бир неча ишларни бирлаштириш 

ва бир неча талабларни ажратиш 
тўғрисидаги;

ишни ёпиқ суд мажлисида кўриш 
тўғрисидаги;

далилларни таъминлаш тўғри-
сидаги;

суд топшириғи тўғрисидаги; 
жавобгарни (қарздорни) қиди-

риш тўғрисидаги;
ишга дахлдор бўлмаган жавоб-

гарни алмаштириш тўғрисидаги;
ҳуқуқий ворислар, учинчи шахс-

лар ва вакилларнинг процессга ки-
риши тўғрисидаги;

рад қилишни қабул қилиш ёки 
рад қилиш тўғрисидаги;

ишни мазмунан кўришни тиклаш 
тўғрисидаги;

ишни сиртдан иш юритиш тарти-
бида кўриш тўғрисидаги;

сиртдан қабул қилинган ҳал қи-
лув қарорини бекор қилиш ҳақи-
даги ёхуд сиртдан қабул қилинган 
ҳал қилув қарорини бекор қилиш-
ни рад этиш тўғрисидаги;

ашёвий далилларни сақлаш ва 
уларни қайтариш тўғрисидаги;

жаримадан озод қилиш ёки унинг 
миқдорини камайтириш тўғриси-
даги;

шахсни мажбурий келтириш 
тўғрисидаги;

ишга бошқа шахсларни жалб қи-
лиш тўғрисидаги;

видеоконференцалоқа режими-
да суд мажлисида иштирок этиш 
тўғрисидаги;

ишни соддалаштирилган иш 
юритиш тартибида кўриш ёки 
даъво ишини юритишнинг умумий 
қоидалари бўйича кўришга ўтиш 
тўғрисидаги ва бошқалар”.

16. Ўзбекистон Республикаси 
Олий суди Пленумининг “Суд-
лар томонидан фуқаролик ишла-
ри бўйича қонуний кучга кирган 
суд ҳужжатларини янги очилган 
ҳолатлар бўйича қайта кў ришни 
тартибга солувчи қонун ҳужжат-
ларини қўллаш тўғрисида” 2019 
йил 24 декабр даги 25-сонли қа-
рори: 

2-бандининг биринчи хатбо-
шиси қуйидаги таҳрирда баён қи-
линсин:

“Ишда иштирок этган шахс лар 
қонуний кучга кирган ҳал қилув қа-
рори, ажрим ёки қарорни (бундан 
буён матнда суд ҳужжатини деб 
юритилади) янги очилган ҳолатлар 
бўйича қайта кўриш тўғрисидаги 
ариза билан судга мурожаат қи-
лиш ҳуқуқига эга”;

3-банди:
учинчи хатбошиси чиқариб 

ташлансин;
тўртинчи хатбошиси тегишин-

ча учинчи хатбоши деб ҳисоблан-
син.

17. Ўзбекистон Республика-
си Олий суди Пленумининг 
“Судлар томонидан фуқаролик 
ишлари бўйича далиллар ва 
исботлашга оид қонун норма-
ларини қўллаш амалиёти тўғри-
сида” 2020 йил 19 декабрдаги 
35-сонли қарори 3-бандининг 
биринчи хатбошиси қуйидаги 
таҳрирда баён қилинсин:

“Гувоҳларни сўроқ қилиш суд 
томонидан ФПК 229-231-моддала-
рида белгиланган тартибда амал-
га оширилади. Гувоҳларнинг суд 
томонидан далилларни таъмин-
лаш ёки суд топшириғи тартибида, 
шунингдек, нотариус томонидан 
далилларни таъминлаш тартиби-
да (Ўзбекистон Республикасининг 
“Нотариат тўғрисида”ги Қонуни 
702-моддаси) олинган кўрсатувла-
ри суд мажлисида ўқиб эшиттири-
лади”.

Дунёдаги барча 
халқлар ва миллатлар 
келажагига жиддий 
таҳдид солаётган ги-
ёҳвандлик воситаларига 
рўжу қўйиш нинг аянчли 
оқибатлари ҳақида узоқ 
гапириш мумкин.

Ҳолбуки, бу офат биринчи 
галда ҳар қандай жамият-
нинг иқтисодий ва маънавий 
негизига салбий таъсир кўр-
сатади. Инсониятни таназзул 
ботқоғи сари етаклаётган, че-
гара танламайдиган бу бало 
аксарият ҳолларда уюшган 
жиноятчилик билан боғлиқки, 
бу унинг ижтимоий хавфини 
янада оширади.

Иккинчидан, гиёҳвандлик 

воситалари ва психотроп 
моддалар инсон соғлиғи 
ҳамда хавфсизлигига ҳам 
жиддий таҳдид солади. Чун-
ки гиёҳвандлик воситалари 
таъсиридан кишининг руҳи-
яти бузилади, фикрлаш қо-
билияти заифлашади, бош 
мия ва асаб толалари зарар-
ланади. Натижада одам ўзи, 

оиласи ва атрофдагиларга 
нисбатан лоқайд, эътиборсиз 
бўлиб қолади. Бундан ташқа-
ри гиёҳвандлик моддалари 
инсоннинг ҳаётий ўта муҳим 
аъзоларида сурункали оғир 
хасталикларни келтириб 
чиқаради.

(Давоми 6-бетда) 

ҚАБОҲАТ ЧОҲИ
ёхуд гиёҳвандлик касри

Жиноят ва жазо

 (Бошланиши 1-бетда)
Қарз шартномасига асосан бир 

тараф – қарз берувчи иккинчи та-
раф – қарз олувчига пул ёки ашё-
ларни мулк қилиб беради. Қарз 
олувчи эса, қарз берувчига бир 
йўла ёки бўлиб-бўлиб, ўшанча 
пулни ёки қарзга олинган ашёлар-
ни қайтариб бериш мажбурия тини 
олади.

Натижада пул маблағи ёки ашё 
бир шахсдан иккинчи шахсга ўта-
ди. Бунда ҳар икки тарафнинг ҳам 
ҳуқуқ ва бурч лари вужудга келади.

Қарз шартномасининг ўзига хос 
ҳуқуқий белгилари ва бошқа битим-
лардан фарқли жиҳатлари мавжуд.

Биринчидан, қарз шартнома-
си реал шартномадир. Чунки та-
рафлар ўртасида ҳу қуқ ва бурч лар 
шартнома предмети бўлган пул 
ёки ашёнинг топширилиши вақти-
дан эътиборан вужудга келади ва 
шартнома ҳам пул топширилган 
вақтдан кучга киради. 

Яъни бундай шартнома та-
рафлар ўртасида имзоланган вақт-
да эмас, балки пул маб лағи ёки 
ашё бир шахсдан иккинчи шахсга 
топширилган пайтда тузилган ҳи-
собланади.

Иккинчидан, қарз бир томонла-
ма шартномалар сирасига киради. 
Шартнома юзасидан қарз берувчи 
ҳуқуқлар олса, қарз олувчида бурч-
лар вужудга келади. 

Учинчидан, қарз шартномаси 
икки тарафлама битимдир. Агар 
фуқаролар ўртасида бу қарзнинг 
суммаси энг кам иш ҳақининг ўн 
бароваридан ортиқ бўлса, оддий 
ёзма шаклида тузилиши, шартно-
мадаги тарафлардан бири юридик 
шахс бўлганида эса, қарз суммаси-
дан қатъи назар, ёзма шаклда ту-
зилиши шарт. 

Қарз шартномасининг ёз ма шак-
лига риоя қилмаслик унинг ҳақиқий 
эмаслигига олиб келмайди. Лекин 
тарафлар ўртасида қарз бўйича 
низо келиб чиқса, унинг тузилгани 
ва бажарилганини гувоҳлар орқали 
тасдиқлаш ҳуқуқидан махрум қила-
ди.

Тўртинчидан, агар қонун ёки 
қарз шартномасида бош қача тар-

тиб назарда тутилган бўлмаса, қарз 
берувчи қарз олувчидан қарз сум-
масига шартномада белгиланган 
миқдор ва тартибда фоизлар олиш 
ҳуқуқига эга бўлади. Тарафлар 
қарз шартномасини тузаётган вақт-
да шартнома бўйича фоизларни 
ҳам ўзаро келишув асосида белги-
лаб олишга ҳақлидир.

Қарз шартномасида фоиз бел-
гиланмаганлиги қарз берувчи-
ни фоизларни ҳам қўшган ҳолда 
қарзни қайтаришни талаб қилиш 
ҳуқуқидан маҳрум қилмайди. Агар 
қарз олувчи қарз берувчининг пул 
маблағини белгиланган вақтда 
қайтармаса ва шартномада фоиз 
тўлаш назарда тутилмаган бўлса, 
Фуқаролик кодексининг 327-мод-
даси талабига кўра, қарздор қарз 
берувчи яшаётган жойда, агар қарз 
берувчи юридик шахс бўлса, у жой-
лашган ерда мавжуд банк фоиз 
ставкалари асосида белгиланган 
фоизларни тўлашга мажбур.

Бешинчидан, агар қарз шарт-
номаси бўйича қарз олувчига турга 
хос аломатлари билан белгилан-
ган ашёлар топширилса, уларнинг 
миқдори ва шакли шартномада 
кўзда тутилган ҳолларда фоиз 
тўланиши керак. Агар олинган ашё 
учун фоизларни тўлаш тартиби 
ва муддати кўрсатилмаган бўлса, 
шартномада ашёни қайтариш на-
зарда тутилган тартиб ва муддатда 

фоизлар ҳам тўланиши лозим.
Агар қарз суммасини қайтариш 

муддати шартномада белгилан-
ган бўлмаса, қарз олувчи уни қарз 
берувчи қарзни қайтариш ҳақида 
талаб қўйган кундан бошлаб ўттиз 
кун мобайнида қайтариши керак.

Қарз олувчи томонидан қарз 
шартномаси бузилган тақдирда, 
шартномада бош қача тартиб на-
зарда тутилган бўлмаса, шартнома 
мажбуриятини бажармаганлик ёки 
лозим даражада бажармаганлик 
учун фоизлар ундирилади. Шу би-
лан бирга, қарз берувчи қарз сум-
масини қайтариб беришни талаб 
қилиб олишга ҳақли бўлади.

Агар қарз шартномасида қарзни 
қисмлаб, яъни бўлиб-бўлиб қайта-
риш назарда тутилган бўлса, қарз 
олувчи қарзнинг навбатдаги қис-
мини қайтариш учун белгиланган 
муддатни бузган тақдирда, қарз 
берувчи қарзнинг қолган барча 
суммасини тегишли фоизлар би-
лан бирга муддатидан олдин қай-
таришни талаб қилишга ҳақли.

Ҳаётда кўпинча қарз берувчи ва 
қарз олувчи қарзни қисмларга бў-
либ, ойма-ой тақсимланган жадвал 
асосида тўлаб боришга келишади. 
Агар қарз олувчи жадвал асосида 
тўлаб бориш давомида бирон-бир 
ой учун белгиланган тўловни амал-
га оширмаган ёки қисман амалга 
оширмаган бўлса ҳам, қарз берув-

чи қарзнинг қолган барча қисмини 
ҳам талаб қилишга ҳақли бўлади. 
Тўлов жадвалини бузиш шартнома-
ни бажармаслик деб ҳисобланади.

Агар қарз шартномасида қарз 
бўйича фоизларни қарзнинг ўзи-
ни қайтариш муддатидан олдин 
тўлаш назарда тутилган бўлса, 
бу мажбурият бузилган тақдирда, 
қарз берувчи қарз олувчидан қарз 
суммасини тегишли фоизлари би-
лан бирга муддатидан олдин қай-
таришни талаб қилишга ҳақли.

Агар қарз шартномаси:
• алдаш;
• зўрлик ишлатиш;
• таҳдид қилиш;
• қарз олувчининг вакили қарз 

берувчи билан ёмон ниятда кели-
шиши;

• ёки қийин вазиятлар таъсири-
да тузилган ҳолларда та рафлар 
ёки манфаатдор шахс лар, гу-
воҳларнинг кўрсатмалари асосида 
ҳақиқий ҳолатни тасдиқлаши мум-
кин бўлади.

Буларни баён этишдан кўзлан-
ган мақсад шуки, ҳаётда қонун 
талабига қатъий риоя этиш турли 
нохуш ҳолатлар, низоларнинг ол-
дини олишини таъкидлашдан ибо-
ратдир.

Ғайрат ЯКУБОВ,
Фуқаролик ишлари бўйича 

Навбаҳор туманлараро 
суди судьяси

унинг ўзига хос хусусиятлари қандай?

ЎзбекистонРеспубликасиПрезидентининг
ҚАРОРИ

АҲОЛИГА МАЪМУРИЙ ЖАРИМАЛАРНИ ТЎЛАШДА ҚЎШИМЧА 
ҚУЛАЙЛИКЛАР ЯРАТИШ ҲАМДА СОҲАДА КОРРУПЦИОН ОМИЛЛАРНИ 

БАРТАРАФ ЭТИШ ЧОРА-ТАДБИРЛАРИ ТЎҒРИСИДА
 (Бошланиши 1-бетда)
3. Олий суд, Ички ишлар ва-

зирлиги ва Адлия вазирлигининг 
судланганлик муддатининг ту-
галланиши ва уни олиб ташлаш 
йўналишида бюрократия ва 
сансалорлик ҳолатларига чек 
қўйиш, шунингдек, эскирган ва 
замон талабларига мос кел-
майдиган тартиб-таомилларни 
тубдан қисқартириш мақсади-
да соҳага проактив шаклдаги 
давлат хизматларини кўрса-
тиш тамойилларини жорий этиш 
тўғрисидаги таклифига розилик 
берилсин.

Шундай тартиб ўрнатилсинки, 
унга мувофиқ 2023 йил 1 сен-
тябрдан бошлаб:

а) судланганлик муддатининг 
ўтиб кетганлиги ёки судланган-
ликнинг олиб ташланиши ҳақи-
даги маълумотлар Ички ишлар 
вазирлигининг “Тезкор маълу-
мотлар” ягона ахборот тизимида 

автоматик равишда онлайн ша-
кллантирилади;

б) судланганлик муддатининг 
ўтиб кетганлиги ёки судланган-
ликнинг олиб ташланганлиги 
ҳақидаги маълумотнома суд-
ланганлик муддати тугаган ёки 
судланганлик олиб ташланган 
сананинг эртасидан кечиктир-
масдан тегишли шахснинг Ягона 
интерактив давлат хизматлари 
порталидаги шахсий кабинети-
га автоматик равишда бепул 
юборилади.

Ички ишлар вазирлиги Олий 
суд, Бош прокуратура ва Рақам-
ли технологиялар вазирлиги би-
лан биргаликда 2023 йил 1 июл-
га қадар мазкур банд ижросини 
таъминлаш билан боғлиқ барча 
зарур чораларни кўрсин.

Бунда, жумладан, “Электрон 
жиноий-ҳуқуқий статистика” 
ягона ахборот тизимида қуйи-
даги маълумотлар автоматик 

равишда акс эттирилишини таъ-
минлаш йўлга қўйилсин:

Олий суд ва Ички ишлар ва-
зирлигининг ахборот тизимла-
рини ўзаро интеграция қилиш 
орқали судда ихтиёрий тўлан-
ган жарималар, суд қарорла-
рини ижро этишда юзага кела-
диган масалаларни ҳал этиш 
билан боғлиқ материалларнинг 
кўрилиши ҳақидаги маълумот-
лар;

Мажбурий ижро бюроси ва 
Ички ишлар вазирлигининг ах-
борот тизимларини ўзаро ин-
теграция қилиш орқали унди-
рилган жарималар ҳақидаги 
маълумотлар;

“Пробация ҳисоби” электрон 
базаси билан “Электрон жино-

ий-ҳуқуқий статистика” ягона 
ахборот тизимини ўзаро интег-
рация қилиш орқали пробация 
ҳисобидан озод этилган шахс-
лар ҳақидаги маълумотлар.

4. Мазкур қарор ижросини са-
марали ташкил қилишга масъул 
ва шахсий жавобгар этиб Ички 
ишлар вазири П.Р.Бобожонов, 
Олий суд раиси Б.Д.Исламов 
ҳамда Бош прокурор Н.Т.Йўлдо-
шев белгилансин.

Мазкур қарорнинг ижроси-
ни назорат қилиш Ўзбекис-
тон Респуб ликасининг Бош 
вазири А.Н.Арипов ва Ўзбе-
кистон Республикаси Прези-
денти Администрациясининг 
раҳбари С.У.Умурзаков зимма-
сига юклансин.

Ўзбекистон Республикаси
 Президенти    Ш. МИРЗИЁЕВ
Тошкент шаҳри,
2023 йил 23 март

6 Куч — адолатда2023 йил 24 март № 13-14 (944)

  (Бошланиши 5-бетда)
Энг ёмони, гиёҳвандлик кў-

часига кириб қолган одам ҳаёт 
билан жуда эрта видолаша-
ди. Статистик маълумотларга 
қараганда, ҳар йили 200 минг 
нафардан ортиқ гиёҳванднинг 
ҳаёти завол топмоқда.

Ҳозирги пайтда дунёда 500 
миллион нафардан кўпроқ 
одам гиёҳвандлик балосига 
йўлиққан. Уларнинг аксарият 
қисми айнан куч-қувватга тўл-
ган ёшлардир.

Бундан ташқари дунё миқё-
сида 57 фоиз жиноятлар ги-
ёҳвандлар томонидан содир 
этилаётгани ҳам ушбу иллат-
нинг қанчалик хатарли экани-
дан далолат беради.

БМТнинг Наркотиклар ва 
жиноятчиликка қарши кура-
шиш бош қармаси эълон қил-
ган маълумотларга қараганда, 
дунё бозорида тарқаладиган 
гиёҳ ванлик моддаларининг 
асосий қисми Афғонистонда 
етиштирилмоқ да. 

Мамлакатимизда соғлом 
турмуш тарзини қарор топти-
риш, фуқароларнинг ҳаёти 
хавфсизлигини таъминлаш, 
уларнинг сиҳат-саломатлигини 
асраб-авайлаш устувор вазифа 
ҳисобланади. 

“Гиёҳвандлик воситалари 
ва психотроп моддалар тўғри-
сида”, “Фуқаролар соғлиғини 
сақлаш тўғрисида”, “Озиқ-ов-
қат маҳсулотларининг сифати 
ва хавфсизлиги тўғрисида”, 
“Сурункали алкоголизм, ги-
ёҳвандлик ёки заҳарвандликка 
мубтало бўлган беморларни 
мажбурий даволаш тўғрисида”-
ги қонунлар қабул қилингани 
бунинг ёрқин исботидир. Қо-
лаверса, қонунчилигимизда 
гиёҳвандлик воситалари ва 
психотроп моддалар билан қо-
нунга хилоф равишда муомала 
қилишдан иборат жиноятлар 
учун жиноий жавобгарлик бел-

гиланган.
Шу ўринда ҳаётий мисолга 

эътибор қаратадиган бўлсак, 
Тойлоқ туманида яшаган ака- 
ука Обид ва Собир Мирзажонов 
(исм-шарифлар ўз гартирилган) 
паррандачиликни йўлга қўйиш-
ни режалаштиришади. Улар-
нинг фикри ота- онага ҳам маъ-
қул тушади. Ўзаро маслаҳатдан 
сўнг Обид онаси билан ишлаш 
учун хорижга кетади ва ҳар 
ойда укасига пул жўнатиб тура-
ди. Ўтган йилнинг 17 март куни 
хориждан қайтган Обид уйда 
ҳеч қандай иш қилинмаганини 
кўриб, ҳайрон бўлади. Тез ора-
да Собир гиёҳвандликка бе-
рилгани, акаси жўнатган пулни 
шунга сарфлаётгани маълум 
бўлади.

Шундан сўнг ака-ука ўртаси-
да келишмовчилик бошланади. 
Обид алам устида пулни топиб 
беришни талаб қилиб, укаси-
ни уйдан ҳайдаб юборади. Шу 
тарзда ака-ука ўртасидаги низо 
тобора чигаллашиб бораверади. 

Кунларнинг бирида Обид Со-
бирга “бир соат ичида пулни то-
пиб келмасанг, ўлдираман”, дея 
пўписа қилади. Бундан қаттиқ 

ғазабланган Собир ошхонада 
турган ўткир тиғли пичоқни қўл-
га олиб, акасининг бош ва бў-
йин соҳаларига кетма-кет сан-
чади. Оғир жароҳат олган Обид 
воқеа жойида ҳаётдан кўз юма-
ди. Собир акасининг жасади 
устига кўрпа ёпаётганда отаси 
келиб қолади. У қонга бўялиб 
ётган Обидни кўриб, дод сола 
бош лайди.

Шунда ёвузликдан эс-ҳуши-
ни йўқотган Собир пичоқ билан 
отасига ҳам ташланади. Аммо 
бехосдан пичоқ қўлидан чиқиб 
кетгани боис жароҳатланган ота 
ёнбоши билан ерга йиқилади. 
Тошбағир Собир эса, ошхона-
дан яна пичоқни олиб чиқиб, уни 
дастлаб отаси, сўнгра акасининг 
кўкрак қафасига санчади...

Шу тариқа ота ва ака аянч-
ли ўлим топади. Қотил эса, қон 
теккан уст-бошини алмаштир-
гач, хўжалик моллари дўкони-
дан елим халталар олиб кела-
ди. Жасадларни қопга солиб, 
ҳовлининг бир бурчагига яши-
риб қўяди.

Сўнгра акасининг хонасида-
ги темир сейфни очиб, 10 мил-
лион сўм олади-да, унга 4,5 

грамм “героин” гиёҳвандлик 
моддасини сотиб олади. Сўнг  
уйга келиб, бамайлихотир гиёҳ-
ванд лик моддасини истеъмол 
қилади. Эртаси куни “то    м ор     -
қада ҳовуз қазиш керак” дея 
уч нафар мардикорни бошлаб 
келади. Улар Собир кўрсатган 
жойдан ўра қазишади. Ўра тай-
ёр бўлгач, Собир унга жасад-
лар ва қон теккан кўрпа-тўша-
кларни кўмиб ташлайди.

Кейинги куни Собир яна 
мардикор олиб келиб, ҳовли 
ичидаги ерни белкурак билан 
ағдартиради. Девор ва гилам-
га сачраган қон доғларини қум-
қоғоз билан тозалаб, хона ичи-
ни бўёқ билан бўяб ташлайди.

Қўли қонга ботган Собир ака-
сининг хонасидаги пулнинг қол-
ган қисмини ҳам олиб, яна “ге-
роин” гиёҳвандлик моддасини 
сотиб олиб, истеъмол қилишда 
давом этади.

Собир отаси ва укасини сўра-
ган қариндошлар, қўни-қўш-
ниларга улар жўжалар олиб 
келгани Тошкентга кетганини 
айтади.

Орадан уч ҳафтадан зиёд 
вақт ўтса-да, ота-боладан да-

рак бўлмайди. Устига устак, 
уларнинг телефони ҳам ўчи-
рилгани одамларнинг кўнглида 
шуб ҳа уйғотади. Охир-оқибат 
қариндошлар ички ишлар бў-
лимига ота-боланинг бедарак 
йўқолгани ҳақида ариза билан 
мурожаат қилишади.

Жиноят қидирув бўлими хо-
димлари уларнинг яшаш уйига 
боришганда, Собирнинг авто-
машинасидан кичик ҳажмли 
электрон тарози ва “героин” 
гиёҳвандлик моддасини топи-
шади.

Шундан сўнг тергов-суришти-
рув ишлари натижасида С.Мир-
зажонов отаси ва акасини қасд-
дан ўлдирганини тан олади.

Суд С.Мирзажоновни Жи-
ноят кодексининг 97-модда-
си 2-қисми “а,в,и” бандлари, 
273-моддаси 4-қисми, 273-мод-
даси 5-қисми, 25, 273-моддаси 
5-қисмида назарда тутилган 
жиноятларни содир этганлик-
да айбдор деб топди ва унга 
нисбатан 20 йил муддатга озод-
ликдан маҳрум қилиш жазоси-
ни тайинлади.

Хулоса ўрнида шуни айтиш 
керакки, фарзанднинг назо-
ратсиз қолиши, яъни отанинг 
иллатга берилган ўғилни ўз 
вақтида бу йўлдан қайтармага-
ни, онанинг ишлаб пул топиш 
учун хорижда юргани оилада 
бўшлиқни юзага келтирган. Қо-
лаверса, қариндошлар, маҳал-
ла фаоллари, қўни-қўшнилар, 
профилактика инспектори ҳам 
бу ҳолатга лоқайд муносабатда 
бўлган. Агар улар ўз вақтида 
Собирга эътибор қаратишган-
да ушбу фожиа рўй бермаслиги 
мумкин эди. Бу эса, баён этил-
ганлардан тўғри хулоса чиқа-
ришни тақазо этади.

Одил АЛЛАЕВ,
жиноят ишлари бўйича 

Тойлоқ тумани суди раиси

ҚАБОҲАТ ЧОҲИ
ёхуд 
гиёҳвандлик 
касри

Ҳаётда шундай одамлар учрайдики, улар оддий 
инсоний фазилатлари, самимий ва хокисорлиги, энг 
муҳими, эзгу ниятлари билан дунёвий шуҳрат қо-
зонади. Мисол учун 1908 йилда АҚШнинг Миссисипи 
штатидаги Ҳаттисбург шаҳрида туғилган Озеола 
Маккарти ҳақида шундай дейиш мумкин.

ТАЪЛИМГА 
САРФЛАНГАН 
МЕРОС

Қизиқарли фактлар

Хўш, аслида Озеола Мак-
карти ким бўлган? Нега унинг 
номи бутун дунёга машҳур 
бўлиб кетди?

Бу саволларга жавобан 
шуни айтиш керакки, Озеола 
оддийгина афро-америкалик 
қиз эди ва у болалигидан 
ҳамшира бўлишни, сўнг уни-
верситетда таҳсил олишни 
орзу қиларди. Аммо бахтга 
қарши у олтинчи синф да 
ўқиётганида, касал холасига 
қараш учун ўқишни ташлаш-
га мажбур бўлади. Кейин 
эса, ўқишни давом эттириш 
имкони бўлмайди.

Озеола тирикчилик важи-
дан кир ювувчи бўлиб ишга 
киради. У ҳар куни бир неча 
доллар иш ҳақи оларди. Бир 
куни у Миссисипи миллий 
банкига келиб, ўзининг но-
мига ҳисоб рақами очишни 
сўрайди. Шундан сўнг у ҳар 
куни 1-1,5 доллар миқдори-
да маблағни банкдаги ҳи-
соб рақамига қўя бошлайди. 
Банк ходимлари ундан маб-
лағни нима учун жамғараёт-
ганини сўрашганда, у кекса 
бувиси учун йиғаётганини 
айтади.

1944 йилда унинг бувиси 
вафот этади, аммо Озеола 
банкка омонат қўйиш ода-
тини канда қилмайди. 1970 
йилда унинг онаси ва холаси 
ҳам вафот этади.

Қисқаси, орадан кўп йил-
лар ўтади, бу даврда замон 
тақозосига кўра, банклар 
бирлаштирилади, ёпилади 
ва яна қайта очилади, Озео-
ла Маккартининг ҳисоб рақа-
ми ҳам бир неча марта бир 
банкдан иккинчисига ўтади.

Шу тариқа 75 йил даво-
мида Озеола амакисидан 
мерос қолган эски ёғоч уйда 
ёлғиз яшаб, кир ювувчи бў-
либ ишлайди. У умри даво-
мида фақат бир марта — 
нафақага чиқишидан олдин 
Ниагара шаршарасини то-
моша қилиш учун ўзи туғил-
ган гўшани тарк этган. Бошқа 
пайт эса, туғилган жойида 
муқим яшаган.

Бир куни банк ходими 
Озео ла Маккарти ҳисоб 
рақамига қанча маблағ 
йиғилганини текшириб кўра-
ди. Буни қарангки, узоқ йил-
лар давомида Озеоланинг 
ҳисоб рақамида 250 000 
доллар йиғилган экан. Буни 
кўриб, банк ходимлари шо-
шиб қолади. Ахир, 250 000 
доллар оз маблағ эмас-да...

Озеоланинг ўзи бу хабар-
ни эшитиб, банк ходимлари-
нинг гапига мутлақо ишон-
майди. Кейин эса, ҳисоб 
рақамини ўзи текшириб кўр-
гач, “бу ерда хато йўқлигига 
ишончингиз комил бўлса, 
пул ҳисоб рақамда туравер-
син,” дейди.

Банк ходимлари эса, унга 
энди қийналиб, ишлашга 
ҳожат йўқлиги, бу маблағ 
умрининг охиригача етиб 
ортишини тушунтиришга 
уринишади. Аммо Озеола 
пул топиш учун эмас, балки 
одамларга фойда келтириш 
мақсадида меҳнат қилаётга-
нини айтади.

–Унда банкдаги пуллар-
ни нимага сарфлайсиз? — 
сўрайди банк ходимлари. Бу 
саволга Озеола жавоб қай-
тармайди, мийиғида кулиб 
қўяди, холос.

Шундан сўнг банк ходим-
ларидан бири чўнтагидан 
ўнта танга чиқариб, Озеола-
га юзланади:

– Агар сизнинг ўнта тан-
гангиз бўлса, нимага сарф-
лаган бўлардингиз?

– Мен битта тангани ал-
батта, черковга ҳадя этар-
дим, ҳар доим шундай қил-

ганман. Кейин танганинг 
учтасини учта қариндошимга 
бераман, улар яхши одам-
лар ва ғамхўрлик қилишга 
муносибдир. Қолган олтита-
сини сарфлаш учун бирор 
нарсани ўйлаб топаман.

Унинг бу сўзларини эши-
тиб, банк ходимлари ҳайрат-
га тушади. 

– Ўзингиз учун қанча 
сарфлаган бўлардингиз? 
— дея банк ходимлари яна 
сўрашади.

– Ўзим учунми? – дейди 
Озеола синиқ жилмайиб. – 
Мен ҳозирча ишлаяпман, де-
мак, ўзимга ғамхўрлик қила 
оладиган аҳволдаман!

Қисқаси, 1995 йилда 
Озео ланинг жамғармаси, 
шунингдек, Жанубий Мисси-
сипи университети ташкил 
этилади. Ва айни шу йил 
университетга 150 000 АҚШ 
доллари миқдорида хайрия 
ва "Мен камбағал талабалар 
учун стипендия ташкил қил-
моқчиман!" деган сўзлар би-
тилган мактуб келиб тушади.

Озеоланинг жамғармаси 
Миссисипи университетида 
камбағал болалар учун бе-
пул таълим олиш имкония-
тини тақдим этади. Бу воқеа 
тез орада бутун штатга, кей-
ин эса, мамлакат бўйлаб ёй-
илади. Озеола Маккартининг 
бу эзгу ҳаракати кўплаб тад-
биркорларни ҳам руҳланти-
риб юборади.

1997 йилда америкалик 
миллиардер Тед Тёрнер 
Озео ланинг тақдиридан қат-
тиқ таъсирланади ва 1 мил-
лиард доллар хайрия қила-
ди.

Озеола бир пайтлар ўқиш-
ни орзу қилган университет-
дан атига бир неча чақирим 
узоқда яшашига қарамай, у 
ҳеч қачон бу илм даргоҳига 
қадам босмаган эди. У ҳаёти-
да илк марта Университетга 
келганида, ҳаяжонлангани-
дан 30 дақиқа давомида бир 
оғиз ҳам сўз айтолмайди, 
юзлаб талабалар эса, уни 
олқиш лар билан кутиб олади.

Ўз навбатида, журналист-
лар ундан нимани орзу қили-
шини сўрашади.

– Мен таъсис этган сти-
пендияга сазовор бўлган та-
лабанинг диплом олганини 
кўришни истардим... 

Орадан икки кун ўтиб, 
Озеолани футбол стадио-
нининг очилишига таклиф 
қилишади ва 30 000 нафар 
киши иштирокида штат гу-
бернатори ўша кунни Озео-
ла Маккарти куни деб эълон 
қилади.

1996 йилда Озеола Олим-
пия оловини Миссисипи шта-
ти бўйлаб олиб ўтади.

Бирлашган Миллатлар 
Ташкилоти уни махсус муко-
фот билан тақдирлайди.

Унга Гарвард университе-
тининг фахрий доктори унво-
ни берилади.

Умуман айтганда, тўрт 
йил ичида у 300 дан ортиқ 
турли хил мукофотларга са-
зовор бўлади.

1999 йил 26 сентябрда 
Озеола Маккарти 92 ёшида 
вафот этди.

Оддий ўрта мактабни ту-
гатган 18 ёшли Стефани 
Буллок Жанубий Миссиси-
пи университетида Озеола 
Маккарти фонди грантлари 
асосида ўқиб, диплом олган 
биринчи талаба бўлади.

Афсуски, Озеола орзуси 
рўёбга чиқишига сал кам бир 
йил қолганда, вафот этади. 
Университет талабалари 
эса, ҳар йили диплом олган 
кун Озеола Маккартини кўз-
ларида ёш билан хотирла-
шади.

НАВОИЙ ВА 
КИТОБХОНЛИК

Тарих тилсимлари

 (Бошланиши 1-бетда)

КИТОБСЕВАРЛИК САМАРАСИ
“Лисон ут-тайр” достонида тасвирла-

нишича, Алишер мактабда ўқиб юрган 
кезлари муаллим ҳар болага ҳар хил 
бадиий китобларни ўқишни буюради. 
Кимдир Шайх Саъдий Шерозийнинг 
“Гулис тон”и ёки “Бўстон”ини танлайди, 
ёш Алишер эса, Фаридиддин Атторнинг 
“Мантиқ ут-тайр” дос тонини ўқишга ту-
шади. Бу китоб мутолаасига у шу қадар 
берилиб кетадики, ота-онаси бундан 
хавотирга тушиб, қўлидан достонни 
олиб, яширишади. “Фойдаси йўқ эди, 
– деб ёзади Алишер Навоий, – чунки 
мен уни тўлиқ ёдлаб олган эдим”. 

Хўш, бундай олий даражадаги китоб-
хонлик қандай самара берди?

Шоир умрининг сўнг гида ана шу бо-
лалигида тўлиқ ёдлаб олгани “Мантиқ 
ут-тайр” жавобида “Лисон ут-тайр” дос-
тонини яратди. Халқимиз маънавий хази-
наси яна бир буюк мерос билан бойиди.

КИТОБХОНЛИК ЁШ ТАНЛАМАС
“Бешикдан қабргача илм ўрган”, де-

ган жуда машҳур ҳадиси шариф бор. 
Алишер Навоий ҳам бунга қатъий амал 
қилган зотлардан бири.

Машҳур тарихчи Хондамирнинг “Ху-
лосат ул-ахбор фи баёни аввал ил- 
ахийр” асарида ёзилишича, Алишер 
Навоийдек буюк қалам соҳиби ўзининг 
айни камолотга етган даври – эллик 
олти ёшида қўлида қоғозу қалам билан 
бир неча ой атоқли олим Атоуллоҳ Ҳу-

сайний қошида адабиётшуносликдан 
сабоқ олган! Бу нафақат Шарқ, балки 
жаҳон адабиёти ва адабиётшунослиги 
тарихида ҳам ниҳоятда ноёб ҳодиса 
бўлса, ажаб эмас. Ҳолбуки, шунгача 
Алишер Навоий соф адабиётшунос-
ликка оид “Мажолис ун-нафоис” тазки-
расини (1491 йили) ҳам, аруз назария-
сига оид “Мезон ул-авзон” рисоласини 
(1493-94 йили) ҳам ёзиб битирган эди. 

Хуллас, бу нодир во қеа Алишер На-
воийдек даҳо сўз санъати ривожида 
адабиётшуносликнинг ўрнини нақадар 
нозик ва теран англаганини кўрсатади.

МАМЛАКАТЛАРНИ ЛАШКАР ЭМАС, 
КИТОБ ЗАБТ ЭТАДИ

“Фарҳод ва Ширин” достонининг охи-
ридаги фахриясида шоир қайси мамла-
катга бир фармон юборган бўлса, уни 
забт этиш учун бир девон жўнатганини 
битади:
Не мулк ичраки бир фармон йибордим,
Анинг забтиға бир девон йибордим.
Бу девон тутти ул кишварни андоқ, –
Ки девон тузмагай дафтарни андоқ.

Алишер Навоийнинг девонлари 
мамлакатлар ўртасидаги дўстона 
муносабатларни йўлга қўйишда ул-
кан вазифани бажаргани шундан ҳам 
аён бўлиб турибди. Бироқ бу жараён 
шоир вафотидан кейин ҳам изчил да-
вом этиб келаётир. Ҳозирги пайтда 
ҳам унинг асарлари қайси тилга тар-
жима қилинса, бу амалда ўша мамла-
кат билан адабий-маданий ҳамкорли-

гимиз равнақ топаётганидан далолат 
беради.

Ёки улуғ шоиримизнинг ҳайкали ай-
нан мустақиллик йилларида Моск ва, То-
кио ва Боку шаҳарларида қад кўтариши, 
бу йил Хитой Халқ Республикасининг 
Тошкент билан биродарлашган Шанхай 
шаҳрида ўрнатилиши режалаштирилга-
ни аввал бу давлатларга унинг асарла-
ри етиб борганини кўрсатади.

АЛИШЕР НАВОИЙНИНГ 
КИТОБХОН ҚАҲРАМОНЛАРИ

Алишер Навоий ўзининг севимли 
қаҳрамонларининг болалик даврла-
рини тасвирлар экан, уларнинг илму 
маърифатга, демакки, китобга меҳрини 
айрича меҳр билан қаламга олади. Кўн-
гилдан кечадики, шоир улар баҳонаси-
да ўзининг болалигини тас вирлагандек 
бўлади. 

Масалан, Фарҳод ўн ёшида барча ҳу-
нарларни ўрганган бўлса,бу борада Ши-
рин ҳам Фарҳоддан асло қолишмаган.

“Фарҳод ва Ширин” дос тонида шаҳ-
зода Абулфаворис Шоҳғариб Баҳодур-
га насиҳат боби бор. Унда шоир Искан-
дарнинг айнан илму ҳунар эгаллагани 
учун ҳам қуруқлик ва сув ҳудудларига 
эга чиққанини битади-да, кейин шоҳ ва 
олим Мирзо Улуғбек таърифига ўтади:
Темурхон наслидин султон Улуғбек, –
Ки олам кўрмади султон анингдек.

Лайли билан Мажнун ҳам ўсмирлик 
йиллари бир-бири билан айнан мак-
табда танишади.Бундай мисолларни 
яна кўплаб келтириш мумкин.

АЛИШЕР НАВОИЙНИ 
ЎҚИШ МАСЪУЛИЯТИ

Энг асосий масалага энди етиб 
келдик, чамамда. Бугун ҳар биримиз 
Алишер Навоий меросини ўқишимиз 
керак. Бу шунчаки, номигагина айти-
ладиган насиҳат ёки баланд парвоз 
бир шиор эмас. Бироқ Алишер Наво-
ий ижодини ўқиш осон иш эмаслигини 
ҳам ҳаммамиз биламиз. Нима қилмоқ 
керак? Бугунги кунда шоир асарлари 
тилини тушунишга ёрдам берадиган 
турли луғатлар чоп этилган. Мавжуд 
олти достоннинг насрий баёни нашр 
қилинган. Лирик шеърларининг каттар 
қисми мутахассислар тарафидан мах-
сус шарҳланган.

Буюк мутафаккир ҳаё ти ва ижоди 
умумий ўр та таълим мактаблари, ака-
демик лицей ва касб-ҳунар коллежла-
рида махсус ўқув дастурлари асосида 
ўқитилади. Шоирнинг кўплаб шеърлари 
қўшиқ қилиб куйланади ва шу орқали 
ҳам китобхон онг-шуурига етиб бор япти. 
Интернетда шоирнинг ҳар қандай асари 
матнини топиш мумкин ва ҳоказо.

Барибир, ҳазрат Алишер Наво-
ий асарларини сидқидилдан ўқийман 
деган ҳар бир китобхон ўзини шунга 
чоғлаши, бу ишга астойдил киришмоғи 
лозим. Ҳаммаси – ниятга боғлиқ. Шоир 
асарлари “Навоийни ўқийман”, – деб 
ният қилган ҳар қандай китобхонга юз 
очади. Бунга чин дилдан ишониш керак.

Султонмурод ОЛИМ,
Ўзбекистонда хизмат кўрсатган 

маданият ходими

Интернет материаллари асосида 
Бобомурод РАЙИМОВ тайёрлади.


